
Almad n tutlayin deg Lezzayer ibeddel seg tallit ɣer tayeḍ. Yal tikkelt 

anta tutlayt ara iɣemren annar n usegmi, ladɣa tutlayt-a taneɣmart, d netta i 

ttzerriren aṭas ɣef wid i tt-yeqqaren. 

Seld timunent n tmurt deg useggas n 1962 almi  d iseggasen n 1970, 

tutlayt iɣemren aḥric n uselmed deg yiɣerbazen d tesdawiyin d tutlayt n 

tefransist. Seg  taggara n tallit-a d asawen tban-d tsertit n useɛreb i d-yeglan s 

ubeddel n wahilen d tutlayin s wacu i sselmaden, tuɣal teɛrabt d tutlayt i 

sseqdacen deg waṭas n taɣulin, amedya: tabdelt, taɣdemt, aselmed ... atg.  

Ayen yerzan tutlayin tiɣerfanin: taɛrabt tantalant d tamaziɣt, d tid ur 

ilan ara azal deg uɣerbaz Azzayri. Tamaziɣt tbeddel tegnit fell-as, tuɣal 

tekcem ɣer uɣerbaz  deg useggas n 1995-1996, seld aḥbas aɣurbiz, neɣ tagant 

taɣurbizt  deg tmurt n Leqbayel, ɣas akken aselmed n tutlayt-a d win ur ijmilen 

ara akk tamurt, maca ssawḍen yimeɣnasen-is akked imussnawen i qeddcen 

fell-as, as-d-rren isseɣ-ines, iwakken ad tesɛu iṣuḍaf-ines am tutlayin-nniḍen. S 

yal lǧehd i mmaren ɣef tutlayt-a s uqlileḥ n yimussnawen, iselmaden, 

ineɣmasen …atg, ssawḍen ad ldin azal n ukuẓ n tesgiwin deg tmurt, 

tamezwarut  teldi deg tesdawin Mouloud Mammeri di Tizi-Wezzu deg useggas 

n 1990. Tis snat di tesdawit Abd-Errahman Mira di Bgayet deg useggas n 

1991. Tis kraḍ teldi deg tedawit Akli Mohand Ulhadj deg Tubiret deg useggas 

n 2008. Ma d tis ukuẓ d tin i yellan deg tesdawit n Batent deg useggas n 2012. 

Deg tazwara mi i tekcem ɣer uɣerbaz ulac aṭas n yisdawanen yeɣaren 

tamaziɣt, maca deg yiseggaen-a ineggura uṭṭun n yinelmaden deg tesgiwin n 

tutlayt n tmaziɣt deg tesdawit n Bgayet simmal yettnerni. Ahat annect-a 

yeqqen ɣer tmegliyt n yinelmaden, anida i sɛan iswan iɣer rran ad awḍen. 

Ilmend n Lieury A.d Fennouillet F.: “ Timegleyt d tagrumma n tigin 

tifekkanin neɣ tisnimanin i d-yesslalayen tigawt, i tt-yesselḥayen ɣer yiswi neɣ 

trewwel fel-as, tezmer ad tili d taččurant, d timezgit, simmal tettili tmegliyt 

simmal ttnernayent tirmad.”
*1

 

Seg waya ad negzu d akken timegleyt teqqen srid ɣer tzemmar n 

umdan, simmal yesɛa iswan iɣer ara yaweḍ, simmal yettnerni lebɣi-s. 

Ɣef waya, deg tezrawt-nneɣ, ad nesnekwu addad n uselmed/almad  n 

tmaziɣt d wayen i cudden ɣer tmegleyt n yinelmaden deg tesdawit n Bgayet,  

akked iferdisen i izemren ad zriren tmegleyt-nsen. Ihi asteqsi-nneɣ agejdan d 

wa: Dacu i d iferdisen yettaǧǧan inelmaden n tmaziɣt ad ilin d imegliyen deg 

ulmad n tmaziɣt de tesdawit n Bgayet ? 

 Agnu-a yewwi-yaɣ ad d-nefk turdiwin-a: 

 Timuɣliwin tinmettiyin ɣef ulmad n tmaziɣt ttzerrirent temgleyt n 

yinelmaden. 

 Aselmad d aferdis deg usmegli n yinelmaden-is. 

Akken ad nessiweḍ ɣer tiririt  ɣef turdiwin-nneɣ, nga tssastant deg unnar 

akken ad ngmer inefkan, nesseqdec tafakust n udiwenni azgen usrid d 

yinelmaden n tmaziɣt aseggas wis kraḍ, deg tesdawit n Bgayet. Iswi-nneɣ d 

aglam n tmental neɣ n yiferdisen (facteurs) n tmegleyt n yinelmaden ɣer ulmad 

n ymaziɣt. 

Amahil-a yebḍa ɣef sin n yixfawen, ixef amezwaru d win i yerzan tiẓri d 

tesnarrayt, deg-s ad naf sin n yeḥricen. Aḥric amezwaru d win ara d-yawin ɣef 

tbadutin n tmegleyt akked teẓriyin n ulmad, ad nemmeslay daɣ deg-s ɣef 

uselmad. Ad nernu ad d-nefk  kra n tbadutin n tgensas tisnilesmettiyin, akked d 

                                                      
*«  la motivation est l’ensemble des mécanismes biologiques et psychologiques qui permettent 

le déclenchement de l’action, l’orientation vers le but, ou à l’inverse pour s’en éloigner et 

enfin l’intensité et la persistance : plus on est motivé plus l’activité est grande et persistante. » 
4
Lieury A. et F. Fennouillet, 2000, L’entretin de la motivation, Paris, Dunob. Asb, 103.

usaka  n Lezzayer deg tgensas tisnilesmettiyin. Ma yella d aḥric wis sin d win 

n tesnarrayt. 

 Ixef wis sin yerza tasleḍṭ n yinefkan, i d-negmmer s ttawil n udiwenni 

azgen usrid i nexdem d yinelmaden n tmaziɣt aswir wis kraḍ. Asuddes-a d win 

ara aɣ-yawin ɣer taggara n leqdic-a, anida ad d-nerr ɣef snat n turdiwin i d-

nefka deg umahil-a. 

 Seld mi d-nefka tamuɣli ɣef wamek ara d-yili lebni n leqdic-a ad 

nekcem ɣer yixef amezwaru. 

Tazwart  

 Imi asentel n tezrawt-nneɣ d win yerzan timegleyt n yinelmaden n tesdawit deg ulmad 

n tmaziɣt, yessefk fell-aneɣ ad d-nawi kra n tmuɣliwin tiẓrayanin d tbadutin ara yilin d aɣbalu 

i leqdic-nneɣ, akked wawal ɣef usuddes n tarrayt n ugmar n yinefkan. 

 Ɣef waya  ad d-nemmeslay ɣef tmegleyt, d ttbadutin i d as-yettunefken, sin ɣer-s ad d-

nefk awal ɣef tiẓriyin n ulmad. 

Rnu ɣer waya ad d-nawi awal ɣef tesnilesmettit, d kra n tbadutin i as-yettunefken, ad 

nernu ad nemmeslay ɣef usaka n Lezzayer deg tgensas tisnilesmettiyin. 

 Ɣer taggara n yixef-a ad naf aḥric n tesnarrayt, anda ad d-nemmeslay ɣef  wannar, 

imsulɣa, tarrayt n ugmar, akked tesleḍt n yinefkan. 

 Seld asissen n tuddsa n yixef-a ad nekcem deg uḥric amezwaru. 

Tazwert 

 Deg uḥric-a ad d-nefk kra n tbadutin i yettunefken i tmegleyt, amma d tamatut neɣ d 

taɣurbizt,  ad d-nemmeslay daɣ ɣef teẓriyin n ulmad, imi anelmad d netta i d ammassay n 

teẓriyin, rnu ɣer waya d aferdis gar yiferdisen uffiɣen n tmegleyt n yinelmaden, ɣef waya 

newwi-d awal fell-as. Ad nernu ad nefk kra n tbadutin i yettunefken i tgensas tisnilesmettiyin 

akked d usaka n Lezzayer deg tgensas tisnilesmettiyin. 

 Ihi tura ad d-nebdu s tbadutin i yettunefken i tmegleyt. 

1. Timegleyt  

Tamiḍrant n tmegleyt, tesɛa azal deg taɣulin merra, tasnilesmetti, tasnimant*,  

tasensegmit neɣ  tasnalmudt...atg. 

 Deg unnar n uselmed d ulmad, timegleyt tesɛa tixutert meqqren, nezmer ad d-nini 

inelmaden d imegliyen,  asmi ara d-fken azal i kra n ulmad, ad ilin sɛan taflest* deg tzemmar-

nsen. Seknent-d tezrawin yemmugen ɣef tmegliyt dakken, tugna i nesɛa ɣef tzemmar-nneɣ, 

tettzerrer ɣef yiswan iɣer nebɣa ad naweḍ ɣer taggara. Simmal tettili tmegleyt simmal, yettili 

ulmad ugar. 

  Aṭas n tbadutin yettunefken i tmegleyt, nefren kra seg-sent, ladɣa tid n taɣult 

taɣurbizt. 

1.1. Tibadutin n tmegleyt tamatut 

 Ilmend n C. Prévost : «Timegleyt tettbin-d deg tikli* n umdan :  yes-s, assaren n 

umdan ttuɣalen d iswan d iɣawasen akked d isenfaren . »*
1
 

Seg waya ad negzu, timegleyt n umdan, teqqen srid ɣer tikli-s, d nettat daɣ i d-

yeskanayen tigawt d tikli n umdan iwakken ad yaweḍ ɣer yiswi-is, neɣ ɣer kra n usenfar i 

yebɣa ad yeg. 

  Nober Sillamy seg tama-s, yesbadu-d tamegleyt akka “ D tgrumma n yimeskaren 

imenda i yessbeddayen tikli n umdan *
2
 

Seg waya ad negzu, simmal yettili umdan d amegli, simmal i as-d-ittbanen yiswan iɣer 

ira ad yaweḍ, acku ma yella umdan d armegliy, ur yeẓri abrid ara yeḍfer. 

Deg wayen ara d-iḍefren, ad d-nemmeslay ɣef tmiḍrant n tmegleyt d wayen i tt-yezdin 

deg taɣult taɣurbizt. 

                                                      
*« La motivation s‟inscrit dans la fonction de relation du comportement : grâce à elle, les besoins se 

transforment en buts, plans et projets. »  
1 
Sillamy N, cité dans, Ndgijimana Jean-Baptiste,  2008,  Motivation et réussite des apprentissages scolaires, 

Mémoire de  D.E.A, Université de Bouké/ENS-Côte d‟Ivoire, asb.467. 

* « La motivation c‟est l‟ensemble des facteurs dynamiques qui déterminent la conduite d‟un individu. » 
2
 Sillamy N, kif.aɣ., asb.79. 

Aṭas n tezrawin yemmugen akked tbadutin yettunefken i tmegleyt, ladɣa taɣurbizt; imi 

taneggarut-a d tin yesɛan tixutert deg usmures* aɣurbiz. Ihi nefren-d kra seg-sent. 

1.2. Timegleyt taɣurbizt  

Tibadutin n tmegliyt taɣurbizt ur mgaradent ara aṭas ɣef tmegleyt tamatut, yesbadu-tt-id 

Cuq J.P.  akka :“ Timegleyt d asernerni n lebɣi i yal asenfar ilan azal aḥulfan n win iḥerzen 

temɣer n tmegleyt tamezwarut s tririt n lwelha n unelmad ɣer ɣer unezmar-is n tegzi d 

yimḍayen-is”*
3
 

S tmegleyt i yezmer uselmad ad yeskazal inelmaden-is, acku d tin id ittbinen ɣef uswir 

n tikkin n yinelmaden deg tirmad n tneɣrit, d uselḥu n temsirin, seg wannect-a i izmer 

uselmad ad yefreẓ, wid yellan d imegliyen, d wid xaṭi. 

Rolland Viau daɣ seg tama-s yefka-d tabadut n tmegleyt taɣurbizt, yesbadu-tt-id 

akka: “ Timegleyt taɣurbizt d addad amendu*, i d-yettasen seg tmuɣli i yesɛa unelmad ɣef 

yiman-is yakan akked wattal-ines*, i t-yettaǧǧan ad yextir armud, ad yeddu deg-s alam yeweḍ 

ɣer yiswi-ines.”*
4
 

Ihi timegleyt taɣubizt, tekka-d seg yiḥulfan n umdan ɣef yiman-is, d tzemmar-ines 

yakan, acku anelmad ma yettwali iman-is yezmer i tirmad id as-d-yettunefken sɣur uselmad, 

ɣer taggara ad asent-yezmir, d anect-a i wumi semman imussnawen, tamegliyt tagensant*, ma 

yella yeqqen asmures-ines, ɣer wattal-ines, neɣ ɣer kra n lebɣi, dayen i wumi semman, 

tamegleyt tuffiɣt*. Ihi deg tmegleyt nezmer ad d-nessukkes sin n yiberdan, aya yeqqen ɣer 

lebɣi n unelmad deg ulmad, d yiswi-ines deg tigin n termad neɣ deg lextiyar n kra n taɣult. 

 

 

 

                                                      
*« Motiver sera faire Coire l‟intérêt pour tout projet à valeur affective qui maintient la motivation initiale 

amplifiée, en faisant prendre conscience à l‟élève de son potentiel intellectuel et de ses gouts. » 
3 

Cuq J-P, 2003, Dictionnaire de didactique de français « langue étrangère et seconde », CLE international, asb. 

71.  

* «  La motivation en contexte scolaire est un état dynamique a ses origines dans la perception qu‟un élève a de 

lui-même et de son environnement et qu‟il incite à choisir une activité, à s‟y engager et à persévérer dans son 

accomplissement afin d‟atteindre un but. » 
4  

Ibder-it-id,
 
Thierry Huart, ( page consultée le 15 avril 2015). Un éclairage théorique sur la motivation 

scolaire : un concept éclaté aux multiples facettes, Cahiers du Service de Pédagogie expérimentale - Université 

de Liège, [en ligne]. URL :  http://www.patrickjjdaganaud.com  

 

http://www.patrickjjdaganaud.com/


Ixef n teẓri d tesnarrayt                                                AḥricI : Tiẓri                     
 

  
16 

1.2.1 Timegleyt tagensant 

Yesbadu-tt-id Fennouillet F, akka: “ Timegleyt tagensant d timegleyt i cudden ɣer umdan 

s timmad-is i d-yessumren iswan iɣer ara yaweḍ, acku yessnernay deg tzemmar-is.”*
5
 

Da, ad negzu ulac kra n tmental yeffɣen i umdan s timmad-is deg yiswan, d netta kan i d-

yeslalayen lebɣi-is, yesselḥay-it, yesnernay-it akken i yezmer. Tamegleyt-a teqqen srid ɣer 

yiswan i yebɣa ad yaweḍ umdan s timad-is, d iswan yeqqnen ɣer lebɣi-is d leḥmala-as i 

urmud-nni, ad at-iḥemmel i netta yakan, war tuɣalin ɣer wayen ran wiyiḍ. 

1.2.2 Timegleyt tuffiɣt 

Lieury A d Fennouillet F, fkan-d tabadut n tmeglit tuffiɣt akka: “ d timegleyt i d-

yettasen seg berra, yezmer ad as-yuɣl wazal neɣ tezmer ur as-yettuɣal wazal”*
6
 

Deg wayen yeɛnan tuffiɣt, anelmad ad yeg kra n tirmad neɣ ad iɣer kra n tanga*, 

ilmend n kra tɣawsa tesɛa azal d berra, teffeɣ ɣef unelmad yakan d lebɣi-s,  

“D tagruma n yiferdisen n berra i izemren ad ǧǧen amdan ad yexdem kra. Iferdisen-a 

n berra tdemmiren amdan akken ad ibeddel tikli-s, rnu ɣer waya ad yili d amegliy.”*
7
 

Seg tbadutin-a, ad negzu tamiḍrant n tmegleyt terza tazmert n umdan deg leqdic n yal 

ass, simmal yesnernay deg uswir n tmegliyt-is, yeslalay-d afud d lebɣi, yessawaḍ ɣer yiswan 

igerzen d tneflit deg tudert n yal ass. 

Deg uɣerbaz daɣ timegleyt tessɛa azal meqqren, imi d nettat i d lsas n usmurres 

aɣurbiẓ, simmal yettili unelmad d imegliy simmal yesnernay tirmad-is, simmal yeɣɣar deg 

tneɣrit. 

Seg mi i d-nemmeslay ɣef tbdutin n tmegleyt tura ad d-nemmeslay ɣef teẓriyin n 

ulmad. 

                                                      
* « la motivation intrinsèque  dépend de l‟individu lui-même qui se fixe ses propres objectifs, construit des 

attentes, le renforcement  est obtenu par l‟attente des objectifs  qu‟il s‟est lui-même… »    
5 
Lieury A. Et F. Fenouillet, 2000, bdr.ya. asb. 83.

 

* « Elle est provoquée par l‟extérieur, elle est obtenu par la promesse de récompenses, ou par crainte de 

sanction venant de l‟extérieur. » 
6  

kif.aɣ. asb.104. 
 

* « La motivation extrinsèque, c'est l'ensemble d'éléments extérieurs qui peuvent inciter l'individu à faire 

quelque chose. Ces éléments extérieurs poussent la personne à changer son comportement et à être motivée. » 
7 

Naouel Boubir Boustouane, 2007, Qualité motivationnelle des activités d'apprentissage proposées dans le 

module de français langue étrangère: Cas des étudiants du département de langue arabe de l'université 

d'Annaba. Memoire magister. Université Badji Mokhtar, Annaba. Asb. 79. 

 Imi timegleyt d ayen yerzan aḥulfu n umdan, d ayen i yeqqnen ɣer wallaɣ-is, d cfawat-

ines. Dayen i yeɛnan tasnimant-is akked tektiwin-ines, ɣef waya nra ad d-nawi awal ɣef kra n 

teẓriyin n ulmad, i yettzerriren, i yettaken azal i tesnimant n umdan d tikli-is...atg Tiẓiyin-a d 

ti, tiẓriklit, tiẓri n tsuki, tiẓri n tsuki tinmettit akked d tiẓramussnant, da ad d-nawi awal ɣef yal 

yiwet seg-sent.  

2. Tiẓriyin n umlad 

Ur nezmir ad d-nemmeslay ɣef teẓriyin n ulmad, war ma newwi-d awal ɣef  tesnimant 

n nusegmi, “tasnimant n usegmi d yiwet gar taɣulin n tesnimant, tzerrew anelmad, sumata 

win i lemmden; tzerrew tiɣessiwin d tigin tisnimanin i izemren ad asent-yuɣal wazal deg 

tegnit n ulmad.”*
8
 

Ilmend n Jean Piaget d David Ausubel: “ almad mačči d timerna n tmussniwin ɣer 

cfawat!* , maca d asileɣ* n tɣessiwin timussnanin* akken i llant .”*
9
 

    Deg uselmed amiran uɣalen sseqdacen tasnimant n ulmad, acku tettak azal i unelmad 

akked tesnimant-is.  

  Deg wayen yerzan tiẓriyin n ulmad, yal yiwet amek tettwali almad, d wamek i 

yettaddam umdan timussniwin-is. 

Ihi tura ad nɛeddi ad nessegzi yal tiẓri iman-is, akked ɣef wacu i tbedd yal yiwet seg-sent. 

2.1.Tiẓriklit 

D tiẓri n ulmad i zerwen tikli n umdan i d-yettbinen; tiẓri-ya d tin id d-ibanen ɣef ufus 

n usniman John Watson  deg tasut tis ɛecrin, amussnaw-a yettwali dakken ur nezmir ad d-

nezrew ayen ur d-netbin ara ɣef umdan, ur nezmir ad nezrew ayen i ḍerrun deg wallaɣ n win i 

lemden, neɣ deg cfawat-ines, ɣef waya imussnawen n teẓri-ya, ttwalin amdan am « Tebwat 

                                                      
* « La psychologie de l‟éducation pourrait être conçu comme un domaine de la psychologie  dont l‟objet d‟étude 

est l‟élève, c‟est-à-dire, au sens large, un individu inséré dans un processus d‟éducation. »  
8  

Jean-Noël  Foulin, Mouchon Serge, 2007, psychologie de l‟éducation,Paris. Nathan. asb03. 

* « Apprendre ce n‟est pas ajouter des informations surnuméraires en mémoire, mais transformer les structures 

cognitives telle quelle sont. » 
9
 Jean, Piaget, et David Ausubel, cité dans, Mourad Allaoua (page consultée le 18 avril 2015). Manuel des 

méthodes et des pédagogies de l‟enseignement, [en ligne]. Adresse URL : 

http://www.umc.edu.dz/revue/index.php/d/article/viewfile/486/593  

 

 

 

http://www.umc.edu.dz/revue/index.php/d/article/viewfile/486/593

taberkant », anda timussniwin-is d wayen yettxemmim ur sɛint ara azal, aneggaru-ya yettuɣal 

kan ɣer tikliwin i d-yettbinen. Ssegzan-d annect-a deg yiwen n uzenziɣ imu semman, azenziɣ 

i yessishilen almad. 

 

   

 

 

 

Tawtilt                                   tabwat taberkant                    tikli i d-yettbinen 

(tanzelt*) 

                                 Azenziɣ01:azenziɣ n behaviorisme i yessishilen almad
10

 

Deg unnar n tesnalmudt, tiẓri n behaviorisme, tettwali  almad, d abeddel n tikliwin n 

unelmad. Ilmend n Skinner : “Almad ibedd ɣef uferdis n wattal, anda almad yettili s wassaɣ 

amerkidan* gar tiririt i ɣer nebɣa ad naweḍ, s tenzelt i d-nessumer, s tallelt n tewlaf* 

tilawin*, neɣ tibawin.”*
11

 

2.2.Tiẓri n tsuki 

Deg tmudemt n teẓri n tsuki n Piaget i d-isbanayen dakken  “almud yettili-d s tneẓẓarit 

gar umdan akked wattal-ines, izerrew amhaz n tmussniwun numdan, d wamek yettaddam 

timussniwin.”*
12

 

                                                      
10 John Watson, cité dans,  Anastassis Kozanitis(page consultée le 2 avril 2015). Les principaux courants 

théoriques de l‟enseignement et de l‟apprentissage : un point de vue historique, [en ligne]. Adressse URL : 

http:// www.rccfc.ca/../5_douce-hache.pdf  

* « les mécanismes d‟acquisition se fondent sur le phénomène du conditionnement opérant selon lequel 

l‟apprentissage consiste à établir une relation stable entre la réponse souhaitée et les stimuli présentés, à l‟aide 

de renforçateurs positifs ou négatifs. » 
11 

Skinner, cité dans, Anastassis Kozanitis (page consultée le 2 avril 2015). Les principaux courants théoriques 

de l‟enseignement et de l‟apprentissage : un point de vue historique, [en ligne]. Adressse URL : 

http:// www.rccfc.ca/../5_douce-hache.pdf 

* « le modèle constructiviste de piaget préconise l‟apprentissage dans l‟interaction entre un sujet et son 

environnement. : sujet /objet ; il étudie le mode de construction de connaissance .»  

http://www.rccfc.ca/5_douce-hache.pdf
http://www.rccfc.ca/5_douce-hache.pdf

Deg unnar n tesnalmudt d tsensegmit, tiẓri-ya d tin i bedden ɣef tfulmant n unelmad. 

Da aselmad yessefk ad iger anelmad deg tegnit mmuguren, iwakken ad inadi ɣef tifrat s 

timad-is,  ad inadi ɣef tmusniwin i ilaq ad yesseqdec deg yal tagnit mmguren, s waya ara 

yaweḍ ɣer yiswi n ulmad iman-is; d annect-a imu semman yimussnawen n tesnalmudt d 

tsensegmit, almad s uguren. 

Lebni n tmussniwin, yeqqen srid ɣer umdan s timmad-is, acku d netta i d imḍebber.  

2.3.Tiẓri n tsuki tinmettit  

Lebni n tmussni yeqqen srid ɣer tmetti, Vygostsky d amussnaw amezwaru i yerran 

lwelha-ines ɣer txutert n tnezzarit* tanmettit deg usnerni n tmussniwin n ugrud ; ayen akk i 

yuḥwaǧ ad yissin umdan neɣ lebni n tmussniwin-is, ur zmirent ara ad fɣent i berra n tillas n 

tmetti, acku timetti tettɛawan amdan iwakken ad yessnerni tamussni-is, deg tmetti nettaf yal 

amdan yesɛa tamuɣli-is, mi ara ad myekcament tmuɣliwin ta gar tayeḍ ttlalent-d tmussniwin 

timaynutin. 

Ɣef aya kemmlen wiyaḍ deg ubrid n Vygostky, gar-asen Doise akked Mugny imi 

beggnen-d dakken tamussni d “agemmuḍ n umqabel n tmuɣliwin yemgaraden”
13

. 

 Tamuɣli n Vygotsky ( 1896-1939), tbedd ɣef yiwen n unekmar* amezray-adelsan n 

ulmad. Ilmend  n umussnaw-a amdan yettemhaz s tnezzarit d wattal-is, d tegnatin 

yemgaraden; tamuɣli-is tbedd ɣef ukala* „intérpsychique‟, yemgaraden ɣef tin n Piaget 

„intrapsychique‟ iwakken ad iɛiwen isumar-is, Vygotsky yessumer-d yiwet n teẓri i tin imi i 

semma „zone proximal du development‟, taneggarut-a tettuɣal ɣer lemgarda gar tzemmar n 

umdan akken ad yaf tifrat i kra n ugnu iman-is, d tzemmar n umdan akken ad yaf tifrat  kra n 

ugnu s lemɛiwna n wiyaḍ. 

2.4.Tiẓramussnant 

Tiẓri-ya tettak azal i wayen akk i cudden ɣer „yiman‟ n umdan, tettnadi ad tezrew amdan s 

tarrayt yemgaraden ɣef tiyiḍ, d wamek i d-ibennu umdan tamussni-is, d wamek itt-yettbeddil 

                                                                                                                                                                      
12

 Koumene, (page consultée le 22avril 2015). Théories d‟apprentissage,[en ligne] . adresse URL : 

http ://www.josialekenne.over-blog.com/article 

13
  « le résultat de l‟interaction des déférentes points de vus » 

.Anastassis Kozanitis (page consultée le 2 avril 2015). Les principaux courants théoriques de l‟enseignement et 

de l‟apprentissage : un point de vue historique, [en ligne]. Adressse URL : http:// www.rccfc.ca/../5_douce-

hache.pdf 

http://www.rccfc.ca/5_douce-hache.pdf
http://www.rccfc.ca/5_douce-hache.pdf

neɣ itt-yesseqdac. Ihi ayen akk i d-yeggaren iman-is deg lebni n tmussniwin yessɛa assaɣ d 

ukala amussnan, dayen imu i semman „traitement de l‟information”. Tamiḍrant „cognitiviste‟, 

tettak azal i tezrawt n teɣbalut*  n tmussniwin-nneɣ d tarrayin i nesseqdac akken ad negzu, d 

wamek ad neṭṭef timussniwin, d wamek i d-tent-nesseqdac deg tegnatin yemgaraden. Tettnadi 

daɣen tiẓri-ya, ɣef uḥulfu n umdan, „asekker n cfawat, tutlayt...atg. tettwali allaɣ n umadan am 

uselkim*.  

Deg wayen yezrin nessegza-d tiẓriyin n ulmad. Ad d-nawi awal ɣef tilelt* n uselmad deg 

usemegley n  yinelmaden deg tesdawit, anda i nerra lewhi ɣer waddud n uselmad, syin akkin 

ad d-nemmeslay ɣef unesdabu n uselmad imi yesɛa tixuter deg usuddes n tneɣrit. Aselmad 

yesɛa amur ameqqran ama deg usemures ama deg lexsara n yinemaden-is, ɣef aya i d-neqqar 

dakken yezmer ad izerrer* ɣef tmegliyt n yinelmaden-is . 

3. Aselmad d tilet-is deg tneɣrit 

Iwakken  ad tifsus fell-asen tigawt tasensegmit, inelmaden d yiselmaden ilaq ad ten-zdin 

wassaɣen yelhan deg uselmed, acku deg uselmed amiran*, beddlen wassaɣen gar-asen, imi 

yal yiwen seg-sen, yesɛa tilelt-ines, seg tama n uselmad yewwi-d ad yesɛu timegliyt d lebɣi 

deg tigin n leqdic-is, ad yili d win yessishilen timussniwin i yinelmaden-is, d win ara 

yessnernin tizemmar, d tmegliyin-nsen. Ma yella deg tama n  unelmad, ilaq ad yili d 

urmid*deg ulmad-ines , d win ara yilin d afulman*, ad inadin ɣef tmussniwin yeqqnen ɣer yal 

almad, ad yeg tirmad id as-d-yefka uselmad, d annect-a ara t-yawin ɣer tmegleyt. Ihi lebɣi d 

tmegliyt deg ulmad tcudd ɣer sin n yimeskaren d tneẓẓarit yellan gar-asen. 

3.1.Aselmad d uddud-ines* 

 Aselmad d aferdis agejdan n tmegleyt n yinelmaden, amur ameqqran n yinelmaden 

teqqnen asmures-nsen ɣer uselmad, ilmend n tezrawin yemmugen ɣef tmegliy n yinelmaden, 

ufan dakken inelmaden ma yella ḥemmlen aselmad, seɛɛun tizmilin yelhan deg tanga-nni. 

 Yessefk ad nẓer seg wansa i d-tekk leḥmala n unelmad i uselmad, neɣ dacu i d 

iferdisen yesɛan assaɣ d waya? Neɣ dacu i ttaǧǧan anelmad ad iḥemmel aselmad-is neɣ xati? 

Ilmend n termit* i tga Isabelle Makles, d idiwenniyen i texdem d kra n yinelmaden, 

tufa-d dakken inelmaden txemmimen belli aselmad-nsen ur ten-iḥemmel ara, ɣef aya 

tessbegen-d  amek i ilaq ad yili wassaɣ gar uselmad d unelmad “aselmad yessefk fell-as ad 

yesɛu assaɣen yelhan d yinelmaden-is, assaɣen icudden ɣer tmussniwin, maca yessefk fell-as 

ad timmuqel s wudem alsanan, s waya ad yili ulmad deg tegnatin iwatan”*
14

 

 Tikwal daɣ ma yella aselmad yesteqsa anelmad, aneggaru-ya ma ur yessin tiririt; 

aselmad ad t-ysseḥres akken ad d-yerr, anelmad ad yefhem d akken aselmad-is ur t-iḥmmel 

ara, maca aselmad yebɣa kan ad t-iɛiwen akken ad d-yaf tiririt ɣef usteqsi-nni. 

3.2.Anesdabu n uselmad  

 Tikwal anesdabu n uselmad, d ssebba  i yettaǧǧan anelmad akken ur as-yettak azal i 

ulmud-is. Kra n yinelmaden ur qebblen ara anesdabu n uselmad, tikwal daɣ twalin d akken 

kra n tanga ur tesɛi ara azal, ɣef waya ur as-ttaken ara azal.
15

 

 Ttwalin yimussnawen n tsensegmit, dakken yessefk ɣef uselmad deg tazwara ad 

yessegzi i yinelmaden-is d netta i d akerwa*,ad asen-d-is-beggen d akken d netta i d anesdabu 

deg tneɣrit, ad yessekcem kra n yiṣuḍaf  yes-sen ara  lḥun yinelmaden. Anect-a ad ten-yeǧǧen 

ad xelqen anezwu*yelhan i ulmad.  

3.3.Aselmad d ssebba n lexsara* taɣurbizt 

Deg tama, aselmad yettuneḥsab d askkir* agan deg tmegleyt n yinelmaden, yezmer ad 

yessnerni ad yesslali lebɣi n ulmad i yinelmaden-is, seg tama-nniḍen yezmer ad izerrer fell-

asen s yir udem deg umedya aṭas n yinelmaden iḥebsen leqraya-nsen imi sɛan ugur d uselmad. 

Ɣef aya tikwal ula d inelmaden ttaran llum ɣef iselmaden-nsen deg umedya: amur ameqqran n 

yinelmaden, asmi ara ad sɛun tizmilin ur lhint  ara, s waya  ad uggaden aweddeb* n 

yimawlan-nsen, ihi teqqnen anect-a ɣer uselmad, qqaren i yimawlan-nsen d akken d aselmad 

ur nessin ara ad isɣer, neɣ iḥemmel kan kra n yinelmaen deg tneɣrit.
16

 

            Seg wayen neẓra, aselmad yeɛa tillelt deg usnerni n lebɣi n ulmad ɣer yinelmaden-is, 

ɣef aya iḥettem fell-as ad d-yeddem tikli iwatan iwakken ad yeǧǧ anelmad-is ad iḥuss s tlelli-

is deg ulmad. 

 

                                                      
* “ L‟enseignant partage avec ses éléves,on pense par partage,au partage de connaissances et de savoirs mais 

également au partage humain”. 
14

  Anastassis Kozanitis, bdr.ya 
15

  Kif.aɣ. 
16

  Kif.aɣ. 

3.4.Tirmad i d-yettak uselmad 

          Aselmad mi ara yesseqdac tirmad akked yisalalen imaynuten i yeffɣen i ukatar 

aɣurbiz, yeslalay-d anezwu yelhan deg tneɣrit, annect-a yettara anelmad d imegley, imi ayen i 

lemmed deg uɣerbaz ad yaf deg tmetti-is, s waya ad yeg lebɣi deg ulmad  

3.4.1. Axtiri n tirmad  

Deg udllis n B. André ( 1998 ), yessagza-a d akken tirmad i d-yettak uselmad sɛant 

assaɣ d ameqqran, d usnerni n tmegleyt n yinelmaden; ɣef waya aselmad ilaq ad yixtir tirmad 

i yeẓra dakken ad ɛejabent i yinelmaden-is iwakken ad xedmen ugar, iwakken ad ilin d 

igananen*. Ma yella daɣ i tɛawad-d tirmad, inelmaden ur as-ttaken ara azal, yessefk ɣef 

uselmad ad ittak tirmad mmgaradent yal tikkelt, iwakken ad ten-iɛiwen akken ad ilin d 

imegleyen.
17

 

3.4.2. Aseqdec n yisalalen* yemgaraden  

  Deg tallit-a, aselmed deg tneɣrit ur yeqqin ara kan ɣer tfelwit akked d udlis-fus, imi 

deg lawan-a ugten isalalen n ulmad d wid yesɛan tixutert ɣef ussiǧǧhed n tmussniwin n 

unelmad, isalalen imynuten ttɛawanen anelmad ad d-yekcem s telqi deg unnar n ulmad, MD: 

isalalen yuran, imagraden* n uḥesses...atg. Ladɣa isalalen yettujerden ilaq ad ilin deg tneɣrit 

n uselmed n tutlayin, acku d wid yettaǧǧan anelmad ad yessnerni amawal-is, ad yessin amek 

ad yefk tamuɣli-s, ad yezmir ad d-yemmeslay s tlelli ɣef usentel i banen. 

           Tirmad i yessemras uselmad deg tneɣrit, sɛant tixutert meqqren deg ulmad, i d 

yessnernayen lebɣi n unelmad. Ula d iferdisen isnimanen, d iferdisen uffiɣen, am wattal n 

unelmad, aselmad...atg, anect-a akk i zemren ad i zerren ɣef tmegleyt n unelmad. ɣef waya 

yessefk ɣef uselmad ad yextir tirmad i yettwali snernayent tmegleyt n yinelmaden-is. 

        Deg wayen yezrin newwi-d awal ɣef tmegleyt d teẓriyin n ulmad, akked uselmad. Imi i 

nwal timuɣliwin tinmettiyin d aferdis i izemren ad izerrer ɣef tmegleyt n yinelmaden, ama d 

isdawanen ama d wiyiḍ, ihi neɛreḍ ad nẓer kra n tbadutin n tgensas tisnilesmettiyin, akked 

usaka* n Lezzayer deg tgensas tisnilesmettiyin. 

 

                                                      
17

  A Basset, cité dans,  Anastassis Kozanitis(page consultée le 2 avril 2015). Les principaux courants théoriques 

de l‟enseignement et de l‟apprentissage : un point de vue historique, [en ligne]. Adressse URL : 

http:// www.rccfc.ca/../5_douce-hache.pdf  

 

http://www.rccfc.ca/5_douce-hache.pdf

4. Tibadutin n tgensas tisnilesmettiyin 

 Tigensas tisnilesmettiyin, d taggayt* n tgensas* tinmettiyin/tumsimanin. D inagrawen 

i yes-sen nezmer ad negzu assaɣen-nneɣ d umaḍal akked medden-nniḍen. 

Ihi tigensas zemrent ad beddlent, neɣ ad qqiment akken llant ilmend n wayen i as-d-

yezzin i umdan deg tmetti. Dɣa tigensest d tin yellan deg tzeqqa, yettemlal-itt unelmad mi ara 

as-d-tekcem tutlayt tamaynut akken ad tt-yelmed, yesɛa-tt ɣur-s, yerna yezmer ad d-tt-yezdi d 

wiyiḍ,  mi d tagruma n uferdis awuran  yellan gar-asen, akken i d-yenna Jodelet D: “Tigensas 

d tagruma n tiktiwin, n tugniwin, n talɣiwin, n leryuy, n wadduden*, n wazalen.”
18

 

S umata tiktiwin-a tezzin-tt-d ladɣa mi ara ad tekcem tutlayt tamaynut, akken i llant 

deg taɣulin n tesnilest d tesnalmudt, imi tella ula deg tesnimant n tmetti i tutlayt-a, d tid 

yesɛan aḥric-a n tgensas tinmettiyin. Ihi amek i zemrent tgensas tinmettiyin ad zerrent ɣef 

ulmad n tutlayt tamaynut? Akken i d-yenna Moscovisi S, iswi n uzerrew n tgensas n tmetti 

yettili:  

            “i wakken ad nesukkes ayen i yellan d anamas seg wayen i ḍerrun deg tilawt 

tamesɣarant.”*
19

 

Ihi s tgensas i nezmer ad d-nekkes tidet n wamek i d-ttilint tmuɣliwin n wid i as-d-

yezzin i umdan ɣef kra n usentel i yellan deg tmetti, ladɣa ɣef ulmad n tutlayin, tutlayt 

tayemmat neɣ tutlayt taberranit. Yenna-d Moscovisi S; ɣef tgensas tinmettiyin: 

             “Tigensas tinmettiyin d iferdisen n tefrirt tinmettiyin, llant berra i yimdanen yerna 

ttwaḥettment fell-asen”*
20

 

S wannect-a, tigensas d leryuy i as-d-yezzin i umdan, anda ilaq ad yesɛu 

akatar*yeqwan i wakken ad yesbed tamuɣli-s deg tmetti, yerna ad iwenneɛ assaɣen gar wid-

ak i as-d-yezzin. Ma d Doise W; yenna-d ɣef tgensas-a: 

                                                      
*  « une représentation est un ensemble d‟idées, d‟images, d‟opinions, d‟attitudes, de valeurs .»   
18

  Jodelet D; cité dans, Bonardi C et N.Rousians, 1995, Les représentation social, Paris.Didier .asb. 22. 

* « pour explorer le côté subjectif de ce que ce passe dans la réalité objective » 
19

 Mscovici S; cité dans, Harbi S, 2011, Les représentations sociolinguistiques des langues ( arabe, français), 

chez les étudiants de psychologie, Mémoire de Master, université de Tizi Ouzzou. P. 35.  

* « Les représentations sociales sont des éléments de la conscience sociale,  extérieures aux individus et 

s‟imposent  à eux .» 
20

 Moscovici S; cité dans, Moore D; 2007, les représentations des langues et leur apprentissages, Paris.Ed 

Didier. 

              “Tigensas tinmettiyin d tid yeṭṭfen ɣer tmussniwin n umaḍal d wazalen n tmetti, d 

myellal n ugmuḍ n tektiwin i yettwaṭṭfen sɣur umdan d ugraw deg tmetti.”*
21

 

 Seg waya tigensas, d tussniwin i yesɛan inmettiyen, ad tent-naf ass-a s waṭas deg 

ulmad n tutlayin. Tigensas timettiyin sɛant anmek-nniḍen, yesbadu-tt-id Fereol G; 

 “Tigensas ttbinen-tt-d s lemgarda tameqqrant s waṭas: deg tugna n tilawt d wayen i s-

ttamnen, azalen, imagrawen i yiɣbula d teẓriyin n tmetti i idumen, maca tigensest tezmer ad 

tili daɣen ɣef umdan neɣ ɣef twacult, agraw, tineɣrit. Tigmaḍ n umdan ilan assaɣ d wayeḍ. Ihi 

yal tigensest tinmettit d tigensest n kra n tɣawsa, neɣ n kra n umdan, mačči d tilawt tis snat, 

mačči d aḥric anamas n tɣawsa, mačči d aḥric umeggay.”*
22

 

 Tigensas d ayen yellan deg wallaɣ n umdan ɣef waṭas n tɣawsiwin deg tmetti, dɣa 

tezmer tgensest ad tt-yesɛu umdan iman-is kan, neɣ ad tt-yecrek d wid i as-d-yezzin ɣef kra n 

tɣawsa. Ihi d tigensest i d-yesbeyyinen amek i tella tweggidt n umdan, mi ara d-yebder aary-is 

ɣef kra n tɣawsa, d tigensas-a ara aɣ-yeǧǧen nettwazerrer deg tmuɣliwin-nneɣ s tiyeḍ ɣef 

ulmad n tutlayin. Azerrez-a ad aɣ-yeǧǧ ad nili d irmegleyen. Seg mi i d,efka tamuɣli tamatut 

ɣef tgensas tisniles mettiyi tura ad d-nemmeslay ɣef usaka* n Lezzayer deg tgensas 

tisnilesmettiyin. 

5. Asaka n Lezzayer deg tgensas tisnilesmettiyin  

Deg tmurt n Lezzayer, ma yella nemmuqel ɣer tegnit tasnilsant ad naf dakken ugtent 

tutlayin i yesɛan aẓayer yemgaraden ta ɣef tayeḍ, sin akkin nesɛa deg yiwet n tama i wumi 

neqqar innaw unṣib i yerzan tutlayt taɣelnawt (taɛrabt taseklant) akked d tutlayt taberranit 

(tafransist), seg tama-nniḍen llant tutlayin tiyemmatin am tmaziɣt (taqbaylit, tacawit, 

tumzabt...) taɛrabt tantalant. 

                                                      
* « Les représentations sociales consistent toujours à ancrer nos connaissances dans un monde de valeurs 

sociales hiérarchisées résultans des positions asymétriques occupées par groupes et individus dans le champ 

social. »    
21

  Doise W; cité dans, Moore D; 2007,  bdr.ya. asb. 35. 

* « Les représentations sociales se présentent d‟abord  sous une grande  diversité phénoménale : image du réel , 

croyances, valeurs, systèmes de références et théories du social coexistent le plus souvent. Mais ainsi une 

représentation et aussi, et de manière inséparable, la représentation de quelqu‟un (un individu, mais sa peut être 

aussi un collectif : une famille, un groupe, une classe), lui-même en rapport  avec d‟autres sujets. Ainsi toute 

représentation sociale est de quelque chose et de quelqu‟un. Elle n‟est  donc ni le double de réel, ni le double de 

l‟idée, ni la partie subjective de l‟objet, ni la partie subjective du sujet. » 
22

  Gilles F; cité dans, Akcic K; et M.Ouadi , 2010, Tigensas n yimawlan ɣef  ulmad n tmaziɣt, Mémoire de 

licence, Université de Béjaia. asb. 26. 

 Seg wayen i yesledt J,L. Calvet ɣef uẓayar n tutlayin deg tmurt n Lezzayer, uddsent 

tektiwin-is ɣef snat n taggayin d ti: tutlayt i yesɛan aẓayar anfellan, d tin i yesɛan aẓayar 

addayan
23

 

Deg tazwara tella taggayt tamezwarut n uẓayar n tutlayt tanfellant (High), 

yettuneḥsaben d tutlayt n taɛrabt taseklant akked d tefransist, tutlayt n taɛrabt tuɣal d tutlayt 

tunṣibt seld timunent n tmurt n Lezzayer, ɣef aya tettwaseqdac deg uselmed, deg tedbelt ...atg. 

 Ma yella nemmuqel s wudem asertan, ad naf  tutlayt n taɛrabt tuɣ amḍiq amzun d 

nettat i d tumast neɣ i tutlayt tayemmat n tmurt n Lezayer, xas akken tugget n yizzayriyen d 

wid ur nettmeslayen ara s tutlayt-a, anagar wid i yesɛan aswir ɛlayen deg ulmad sumata. 

 Tutlayt n tefransist d tis snat deg ugamun n tutlayin deg Lezzayer, imi tutlayt n taɛrabt 

d tefransist llant deg yiwen usatal. 

Tafransist n umnekcam Arumi, maca ma yella nemmuqel ɣur-s s wudem-nniḍen ad tt-

naf d tin yesɛan aẓayer n tutlayt  taberranit, seg-s azal meqqren ɣef umhaz n tmetti deg yal 

aḥric (ussnan, adamsan....) 

 Deg taggayt tis snat, terza tutlayin yettwaḥeqren akken i d-as-nessawal deg taɣult n 

tesnilestmettit “Aẓayer n tutlayin taddayanin” (Low), deg-s tella teɛrabt tantalant akked 

tmaziɣt. 

Tutlayt n tmaziɣt d tumast n ugdud Azzayri, s waya agdud yesɛa azref iwakken ad tili 

d tutlayt  tunṣibt, maca adabu ur as-yefki ara aẓayer-a. 

Nezmer ad d-nini, tamaziɣt deg tmurt n Lezzayer d tutlayt yettwaɣemren, acku ur as-fkin ara 

azal-is deg tmetti ama deg uselmed ama deg tebdelt*. 

         Ma yella d tutlayt n taɛrabt tunṣibt tettwaseqdac deg waṭas n taɣulin iccuden ɣer tudert n 

yal ass, mi ara ad nemmuqel iḍrisen unṣiben ttwarun s tutlayt n taɛrabt, nezmer ad d-nini 

dakken tutlayt-a tuɣ aẓar-is s ufus n udabu. 

Ma yella d tutlayt n taɛrabt tunṣibt tettwaseqdac deg waṭas n taɣulin iccuden ɣer tudert 

n yal ass, mi ara ad nemuqqel iḍrisen unṣiben ttwarun s tutlayt n taɛrabt, nezmer ad d-nini 

dakken tutlayt-a tuɣ aẓar-is s ufus n udabu.  

                                                      
23

Calvet L.-J.,1996 , Les politiques linguistiques. Paris, PUF, asb. 36 

               Tegnit tasnilesant deg Lezzayer, d tin yellan d tagentutlayt, anida ara naf snat n 

tutlayin tiyemmatin, taɛrabt tantalant akked tmaziɣt(i d-yettbinen deg tentaliwin yeggten) 

akked snat n tutlayin tiɣurbizin, taɛrabt taeklant d tefransist.  

Ihi deg waya nezmer ad d-nini dakken tutlayt n tmaziɣt yuɛer ad terfed iman-is, imi 

zwarent-tt tutlayin-nniḍen i yuɣen amkan deg tmetti Tazzayrit, amedya tafransist, taglizit..atg, 

tutlayin-a yettwaseqdacen deg waṭas n taɣulin i yerzan tamussni. 

  Deg wayen yerzan tigensas n yimdanen ɣef tmaziɣt yenna-d Z.Meksem: “... tamaziɣt 

tettuseqdac deg usatal unṣib akked win ur nelli d unṣib,[...] tamaziɣt i yeṭṭfen adeg n tutlayt n 

taywalt deg tmetti [...]tutlayt n taywalt deg twacult n yimsulɣa imlalen, d tamaziɣt [...]llant 

kraḍ tewsatin n tegensas timettiyen ɣef  tutlayt tmaziɣt. Lan wid i t-yettwalin d tutlayt i 

zemmren ad tumhaz, llan wiyaḍ ttwalin amhaz n tutlayt n tmaziɣt iqqen ɣer lebɣi aserti, akken 

daɣen llan wid i yesɛan yir tigensas ɣef tmaziɣt, imi ur tettwalin ara tutlayt n uzekka”*
24

. 

Deg wawal-nneɣ ɣef tgensas, nessaweḍ ad nwali, s tgensas i yezmer umdan ad yaweḍ 

ɣer tidet n wamek i ttxemmimen deg tmetti ɣef wayen iten-yerzan. Ma yella deg umahil-nneɣ, 

nwala dakken yezmer ad yili uferdis anmetti, neɣ tigensas tinmettiyin, amma d tawacult, d 

timetti, neɣ d attal ideg yettidir unelmad, ma yella zemren ad zerrent, ɣef wid ilemden 

tamaziɣt. 

 

 

 

 

 

                                                      
*  « …tamazight sont utilisés dans des cadres formels et informels, [...] c‟est à tamazight que revient le rôle de 

langue de communication quotidienne [...] tamazight, en tant que langue native des informateurs, reste 

fondamentalement la langue de communication familiale et quotidienne la plus pratiquée [...] Trois types de 

représentations ressortent quant à l‟avenir de la langue. Certains sont très optimistes quant à l‟évolution, à long 

terme, de tamazight. D‟autres sont plus nuancés et font dépendre cette évolution de la volonté politique, de l‟état 

d‟avancement des recherches scientifiques, de l‟enseignement et de la conscience des locuteurs. Enfin, des 

représentations sont très négatives et décrivent tamazight comme condamnée en tant que langue minorée. 

24
 MEKSEM Z, 2007, Pour une sociodidactique de la langue Amazighe : Approche textuelle, Thèse de doctorat, 

Laboratoire LIDILEM-Grenoble3, asb.261-262. 

Taggrayt  

 I usmekti kan, deg uḥric-a nemmeslay-d ɣef tmegleyt, sin akkin newwi-d awal ɣef 

teẓriyin n ulmad, sin ɣer-s nemmeslay-d ɣef uselmad anida i nerra lewhi-nneɣ ɣer waddud n 

uselmad d unesdabu-ines, rnu ɣer waya nerra lewhi-nneɣ ɣer tirmad i d-yettak uselmad anida i 

d-nemmeslay ɣef sin n yiferdisen, axtiri n tirmad akked useqdec n yisalalen yemgaraden, 

annect-a yesɛa assaɣ d tmegleyt n yinelmaden, anida aselmad yessefk fell-as ad yesseqdec 

ayen i yettwali yessnernay deg lebɣi n ulmad ɣer yinelmaden-is.  

Sin akkin newwi-d awal ɣef tgensas tisnilesmettiyin, akked d usaka n lezzayer deg tgensas 

tisnilesmettiyin. 

 Akken ad yili leqdic-nneɣ d win i yemmden ilaq ad d-nefk tamuɣli tasnarrayt ɣef 

wamek i d-yella ufran i tarrayin n ugmar n ummud-nneɣ, dayen iɣef ara d-yawi uḥric i d-

iteddun. 

Tazwert   

 Akken ad yili umahil-a d ussnan, yessefk ad yili ibed-d ɣef yimenzayen n tesnarrayt. 

ɣef waya, yewwi-d ad d-nessissen yal aferdis i nesseqdec akken ad nessiweḍ ad d-nesbedd 

tazrawt-a. Ihi deg tazwara ad d-nessissen annar ideg d-negmer inefkan, ad d-nessissen 

imsulɣa imi d nutni i aɣ-d-yefken isallen ara nezrew deg umahil-a. Syin akin ad d-nessissen 

tarrayt n ugmar n yinefkan, imi s yes-s i nesaweḍ ad  d-negmer ammud i wumi ara neg tasleḍt. 

Ɣer taggara ad d-nemmel tarrayt n tesleḍt. 

1. Annar n tezrawt  

Imi  nwala timegliyt d aferdis agejdan deg usmures aɣurbiz, ihi deg leqdic-nneɣ nebɣa ad 

nesnekwu iferdisen i izemren ad zerren ɣef tmegliyt n yinelmaden n tmaziɣt. Ama d aselmad 

d imawlan neɣ d imdukal-nsen. 

  Amahil-a, d win yerzan taɣult n tesnalmudt, annar n unadi ad yili deg tesdawit n 

Bgayet. 

    Nefren inelmaden n tmaziɣt n uswir wis kraḍ deg tesdawit, acku d wid izemren ad aɣ-d-

mmeslayen ugar ɣef tmegliyt-nsen, imi taneggarut-a tesɛa assaɣ d yiḥulfan, d uxemmem n 

umdan. Rnu ɣer waya, din i yeshel fell-aneɣ ugmar n yinefkan, imi din i neɣɣar. 

  Nefren tasdawit n Bgayet d annar n tezrawt, acku d adeg i wulmen i nekkni imi deg-s i 

neɣɣar. Ad aɣ-yeshil ugmar n yinefkan. 

2. Imsulɣa 

Imsulɣa i nesteqsa, d agraw n yinelmaden n tutlayt n tmaziɣt, aswir wis kraḍ deg 

tesdawit n Bgayet. Imi i d-nesteqsa deg tmezdeyt n tmaziɣt, nufa uṭṭun n yinelmaden n 

useggas wis kraḍ, ukuẓ n twinas d mraw ( 4 10), nekkni nefren 10%, (ukuẓ n tmerwin d yiwen  

n yinelmaden), (410×10)÷100=41. 

Nextar inelmaden n taɣulin yemxalafen (tanilest, tasekla, tɣerma), nra ad d-negmer 

timuɣliwin yemgaraden. 

3. Tarrayin n ugmar n yinefkan 

Iwakken ad d-nawi inefkan i iwulmen leqdic-nneɣ seg unnar, nefren adiwenni 

azgenusrid, i nexdem d ukuẓ n tmerwin d yiwen n yinelmaden  n Tesga n tmaziɣt, aseggas wis 

kraḍ. 

Nefren adiwenni azgen usrid, acku yebna ɣef yisteqsiyen yeldin, dɣa aya ad yeǧǧ 

imsulɣa ad ilin d ilelliyen deg tririyin-nsen. Rnu ɣer waya yessishil awal i yimdanen, iwakken 

ur tḥussun ara iman-nsen, cudden kan ɣer yisteqsiyen.  

Tarrayt-a, d tafakust tussnant, i yessemrasen taywalt gar umsastan akked yimsulɣa 

ilmend n ugmar i isɛan assaɣ akked yiswi iɣef ibedd leqdic. Adiwenni sumata d win i yesɛan 

kraḍ n tsekkiwin: adiwenni ilelli, adiwenni azgen usrid, akked usrid, maca nekkni nefren 

adiwenni azgen usrid, d allal i ugmar n yinefkan seg unnar. 

4.1. Asissen n udiwenni azgen usrid 

 D tarrayt n udiwenni i d-ittheyyi umsastan, isteqsiyen ttilin banen seg tazwara, acku 

amsastan iettqellib ɣef yisallen i ibanen, i yesɛan assaɣ akked umahil-is. Yebna daɣ ɣef 

yisteqsiyen yeldin akken imsulɣa ad ilin d ilelliyen deg tririt-nsen. Yebadu-tt-id Omar 

Aktouf akka: “[....] aswir n tlelli meezi deg-s : win yettwaseqsan ilaq ad d-yerr srid ɣef 

yisteqsiyen ibanen[....], ur ilaq ara ad yeffeɣ seg ukatar n yal asteqsi[....].”*
1
 

Yesbadut-id daɣ Blanchet Ph; : “ Tarrayt-a tebna ɣef yisteqsiyen usriden anida ameslɣu 

yettak tiririt i  yebɣa.”*
2
 

4.2. Tarrayt n tira n udiwenni 

 Deg tira n udiwenni, nexdem tingalin i kra n talɣiwin yettilin deg timawit, imi 

taneggarut-a mačči am tira; gar tengalin-a ad naf: asɣal (/), yemmal-d tasusmi twezlant, 

asaɣal-a (//), yemmal-d tasusmi talemmast n yinelmaden, ma d asɣal (///), yemmal-d tasusmi 

ɣezzifen, ma yella d agezzum n tmeslayt, nefka-yas azamul-a [...], ma d awalen i d-nnan s 

tutlayin-nniḍen nura-ten s tira tazurant. 

4.3. Isteqsiyen n udiwenni 

Nhegga-d ukuẓ n yisteqsiyen, d wi: 

 

 D acu i d timental id ak-yeǧǧan ad textireḍ tamaziɣt?  

 Iswi : Nessumer-d asteqsi-ya  iwakken ad nẓer anelmad ma yella s lebɣi-s i ilemmed 

tamaziɣt. Neɣ fkan-as-tt-id kan,acku annect-a yesɛa tazririt meqqren ɣef tmeglit n 

yinelmaden. 

 

                                                      
* « [….] le degré de liberté est plus réduit : l’interrogé aura à répondre le plus directement possible à des 

questions précises [….], il ne doit dévier du cadre de chaque question [….]. »  
1
 Aktouf O. 1987 (consulté le 03 Mai 201) Méthodologie des science et approche qualitative des organisations , 

(une introduction à la démarche classique et une critique) . Adresse URL : http://www. 

Asset.soup.io/asset/171/8125-F015.Pdf.  

*« Constitu de questions directes auxquelles l’informateur peut répondre à tout ce qu’il souhaite. » 
2
  Blanchet Ph. cité dans,  Ifri R, et Ch Hamza, 2009,  Tigensas n yinelmaden ɣef yiselmaden, Mémoire de 

Licence, asb. 15. 

 D taɣult i tesmenyifeḍ id ak-d-fkan? 

 Iswi: asteqsi-ya nefka-t akken ad nẓer anta taɣult i yessmenyif, ɣef umedya: ma yella 

anelmad yesmenyif taɣult n tesnilest, fkan-as-d tasekla, annect-a yezmer ad izerrer ɣef 

tmegliyt-ines. 

 Tettwaliḍ iselmaden-nwen d wid i yessiḥmilen tamaziɣt, d wid i yesnernayen lebɣi n 

ulmad ? 

 Iswi: Wa, nefka-t-id imi i nwala anelmad d aferdis agejdan i izemren ad isnerni 

leḥmala n ulmad ɣer yinelmaden, d netta daɣ i izemren ad izerrer ɣef tmegliyt n 

yinelmaden 

 Amek tettwaliḍ attal-inek ( tawacult-ik, imdukal-ik deg tesdawit, neɣ berra i tesdawit ), d 

wid i zemren ad zerren ɣef tgensas-inek, d tmegliyt-ik? 

 Iswi: Wa, nefka-t-id, akken ad nẓer ma yella ttzeriren  wid id as-d-yezzin i unelmad, 

ɣef tgensas-is, d leḥmala-s i tmaziɣt. 

 

5. Tarrayt n tesleḍt n yinefkan 

Tasleḍt n tezrawt-a, tebna ɣef tririyin n yimsulɣa i d-yellan ɣef yal asteqsi, i nga deg 

tfelwiyin, syin akkin ad neg tasleḍt i tririyin  i d-yellan ɣef yal asteqsi ilmend n tektiwin i 

yettemyaken anzi, neɣ taggayin n yinefkan. 

Taggrayt 

  Deg tezrawt-a nessumer tarrayt taɣarant (qualitative) d tarrayt tasmektant (quantitave), 

iwakken ad naweḍ ɣer yiswi-nneɣ, anda i nettnadi ad d-nbeggen dacu i d ifedisen i yettaǧǧan 

inelmaden n tesdawit ad ilin d imegliyen deg ulmad n tmaziɣt, imsulɣa n tezrawt-a d 

inelmaden n tmaziɣt aseggas wis kraḍ n tesdawit n Bgayet.  

 Deg uḥric i d-iteddun ad neg tasleḍt i yinefkan i d-newwi deg unnar. 

Tazwert  

     Ixef-a n tesleḍṭ d win ara aɣ-yessiwḍen ɣer tririt ɣef ugnu n tezrawt-nneɣ. Tasleḍṭ-a ad 

tili ɣef udiwenni i yebnan ɣef ukuẓ n yisteqsiyen, ara nesleḍ tiririyin n yal asteqsi. Deg 

tririyin-a ad naf ayen iten-icerken, d wayen i ten-yessemgirden.  

S tesleḍṭ-a ad nessiweḍ ad nẓer iferdisen i izemren ad zriren ɣef tmegliyt n 

yinelmaden. 

1. Lebɣi n yinelmaden deg ulmad n tmaziɣt 

Ugtent taɣulin deg tsedawit, imi nettaf deg-s yal anelmad yesɛa iswi deg ulmad n taɣult i 

yextar, deg tama anelmad ur ilemeden ara ayen i yebɣa, s waya ur yettaf ara iman-is deg-s, 

deg tama-nniḍen mi ara ilemmed taɣult i d-as yehwan ad d-naf iman-is yakkat ad yessnerni 

tizemmar-ines iwakken ad yufrar deg-s. Ɣef waya newwi-d awal ɣef lebɣi n yinelmaden deg 

ulmad n tutlayt n tmaziɣt deg tesdawit. Nessumer-d asteqsi-ya. s lebɣi-ik i textareḍ tamaziɣt 

neɣ fkan-ak-tt-id kan? 

Segmi i d-rran yimsulɣa ɣef usteqsi-ya, nessaweḍ ad d-nessumer seg tririyin-nsen snat n 

taggayin yemxalafen, d ti:  

1.1. Inelmaden i yextaren tamaziɣt s lebɣi-nsen 

Deg taggayt-a 19 seg 41 n yinelmaden fkan-d yiwet n tririt, d nutni i ixtaren 

tamaziɣt, s lebɣi-nsen i d-ruḥen ɣer ɣur-s, acku ḥemmlen-tt seg zik, d tutlayt-nsen tayemmat, 

d nutni i d arraw-is, d nutni i ilaq ad qedcen fell-as,  haten-a kra n yimedyaten: 

Ams 1: La première des choses i d-iyi-ǧǧan ad xtireɣ tamaziɣt/ d tutlayt n tjadit/ tis snat 

bɣiɣ ad tt-ɣreɣ segmi iliɣ d ilemẓi 

Ams 4: [...]xtareɣ tamaziɣt imi d tutlayt tayemmat d lwaǧǧeb fell-aneɣ ad tt-nessali 

Ams 5: Xtareɣ tamaziɣt imi d tutlayt tayemat-innu/ imi aṭas wid innuɣen fell-as yewweḍ-d 

lawan ad neḍfer/ abrid i d aɣ-d-ldin yimezwura 

Ams 6: Xtareɣ tamaziɣt imi nekker-d deg tmetti taqbaylit/ teɛjeb-iyi ad tt-ɣreɣ imi d tutlayt 

tayemmat-iw 

Ams 29: Deg tazwara xtareɣ tamaziɣt imi d tutlayt tayemmat/ ttwaliɣ daɣen c’est un 

domaine i yella uxeddim deg-s 

Ihi ayen nessaweḍ ad t-negzu deg taggayt-a, inelmaden ur aɣ-d-fkin kra n yiswi iɣer 

rran ad awḍen imi i ɣɣaren tamaziɣt, acku annect-a yeqqen ɣer tmegleyt, llan kan kra i d-

yennan d akken sɛan kra n yiswi ɣef umedya ams29  « c’est un domaine i yella uxeddim 

deg-s ». annect-a d ayyen yeqqnen ɣer tmegliyt tuffiɣt. Ma nemmuqel daɣ ayen i d-nnan kra 

n yimsulɣa, ɣef umedya ams04  « […]ad tt-nessali », annect-a dayen yeqqnen ɣer tmegliyt 

tagensant, imi yebɣa ad iɣer tamaziɣt ilmend n kra n yiswi i yeqqnen ɣer ɣur-s yakan. Tuget 

n yinelmaden d wid i yesɛan timegleyt tuffiɣt, ams : 07 « […] bɣiɣ kan ad d-awiɣ le 

diplôme » . Am wakken i d ssbadun yimussnawen timegleyt tuffiɣt, amdan ad yexdem n 

tɣawsa ilmend n kra n yiswi, imi tamaziɣt deg yiseggasen-a ineggura segmi i tuɣal tekcem 

ɣer uɣerbaz, uɣalen ttixtirent, imi seg-s axeddim, ihi maci s lebɣi d leḥmala i teɣɣaren, 

ilmend n yiswi i ibanen. 

Mi i d-nefka, taggayt tamezwarut, tura ad d-nefk, ad nernu ad d-nessegzi taggayt tis 

snat, d tin n yinelmaden ur nextar ara tamaziɣt s lebɣi-nsen. 

1.2. Inelmaden ur nextar ara tamaziɣt s lebɣi-nsen 

Deg taggayt-a 22 seg 41 n yinelmaden fkan-d yiwet n  tririt, dakken mačči s lebɣi-

nsen i ɣɣaren tamaziɣ; haten-a kra n yimedyaten: 

Ams 7: Premierment nekki ur xtareɣ ara tamaziɣt[...]  

Ams 12: [...]mačči d lebɣi-iw/ nekk deg tazwara ur bɣiɣ ara ad ɣreɣ tamaziɣt 

Ams 13:[...]Tamaziɣt ur textareɣ ara s lebɣi-iw 

Ams 17: am nekki tusa-d d tamara/ ur tt-xtareɣ ara 

              Seg wigad-a ɣef wacu i tettwaḥettem tmaziɣt fell-asen, llan wid segmi i kecmen 

deg-s tuɣal teɛjeb-asen, tuɣal tbeddel tmuɣli-nsen, haten-a kra n yimedyaten: 

Ams 9: [...] nekki mačči d taqbaylit d taɛrabt n Sṭif[...]mačči d le choix innu/ segmi i tt-ɣriɣ 

tuɣal teɛjeb-iyi 

Ams 15: [...]maci d nekk i tt-yextiren/// mais méme si mačči d le choix-inu tuɣal teɛjeb-iyi 

seɛɛuɣ tizmilin yelhan 

Ams 22: [...]mačči d nekk i yextaren tamaziɣt[...]segmi i  tt-ɣriɣ tuɣal teɛjeb-iyi 

Ams 30: Nekk ur xtareɣ ara tamaziɣt [...] kkateɣ akk lǧǧehd-iw iwakken ad nadiɣ deg 

taɣult-a imi d annar amaynut ama i unadi ama i uxeddim. 

             Ilmend n tririyin n yimsulɣa; nufa-d meḥsub azgen n yinelmaden ur xtaren ara 

tamziɣt s lebɣi-nsen. Imi  tettuḥettem fell-asen, d ayen i ten-yeǧǧan ur ttilin ara d imegleyen. 

Ur sɛin kra n yiswi iɣer rran ad awḍen.  

Ilmend n yigmaḍ iɣer newweḍ, d taggayin i d-nessukkes, nexdem-asent-id agzul deg 

twinest-a, anida 53,66% d uṭṭun n yinelmaden i yextaren tamaziɣt s lebɣi-nsen, ma yella d 

46,34%, d uṭṭun n yinelmaden i yeɣɣaren ara tamaziɣt s lebɣi-nsen: 

 

Tawinest01 :    Tawinest n uṭṭun n yinelmaden i ixtaren tamaziɣt d wid ur tt-nextar ara. 

 

2. Azriri n taɣult n ulmad ɣef tmegleyt n yinelmaden  

Anelmad mi ara ilemmed taɣult i yefren s lebɣi d leḥmala,  yettak akk t                                                                                                                                                       

izemmar-is iwakken ad yufrar deg-s, ɣef waya nefka-d asteqsi-ya: d taɣult i tesmenyifeḍ i d-

ak-d-fkan ?   

Ilmend n tririyin n yinelmaden ɣef usteqsi-ya nessaweḍ ad d-neessufeɣ snat n taggayin 

anda imcaraken yimsulɣa deg tririt deg yal taggayt. 

2.1. Inelmaden i wumi d-fkan lextiyar-nsen 

Deg taggayt-a nufa-d 32 ɣef 41 n yinelmaden d wid i d-yufan iman-nsen deg taɣult i 

smenyifen, ad d-nessegzi annect-a seg kra n yimedyaten: 

Ams 5: Taɣult i smenyifeɣ deg tmaziɣt/ d tasnilest/ d taɣult i ḥemmleɣ[...]d tin i yi-d-fkan 

Ams 8: Taɣult i smenyifeɣ deg tmaziɣt/ d tasekla ixtareɣ imi ḥemmleɣ-tt aṭas 

Ams 9: Taɣult i smenyifeɣ deg tmaziɣt/ d tasekla [...]d tin i yi-d-fkan 

46,34

53,66

19

22

  Ams 13: [...]nekk xtareɣ tasnilest/ d tinn-a i yi-d-fkan/ ɣriɣ-tt tɛeǧeb-iyi aṭas/ acku tasnilest 

d taɣultt wessiɛen mliḥ// tqeddec ɣef tutlayt/ yella ujdid fell-as  

Ams 31: [...]smenyifeɣ d tasnilest linguistique/ axater d tin i xtareɣ tura d tin i qqareɣ[...] 

 S ukeččum-nsen deg taɣult i yellan d lextiyar-nsen, d annect-a i ten-yeǧǧan ɣɣaren s 

leḥmala d tebɣest, ad rnun ad tesnernin, ad snernin daɣ tamussni-nsen deg-s, dayen i d 

nessuli deg wayen i d-yenna umsalɣu wis 13  “[...]bɣiɣ ad nadiɣ aṭas deg-s ». 

2.2. Inelmaden wid i wumi ur d-fkin ara lxetyar-nsen 

   Deg taggayt-a nufa-d 9 ɣef 41 n yinelmaden d wid i d-yufan iman-nsen deg taɣult ur 

smenyifen ara, ad d-nessegzi annect-a seg kra n yimedyaten: 

 Ams 21 : smenyifeɣ deg tmaziɣt/ d taɣerma[..]maca nekk fkan-iyi-d tasnilest 

 Ams 26: Nekk/ ḥemmleɣ aṭas la linguistique[...]mais tura aql-in deg le domaine n 

l’antropologie d ayen ur y-iɛǧǧiben ara 

Ams 31: Taɣult i smenyifeɣ deg tmaziɣt d tasekla [...]maca fkan-iyi-d linguistique d tin ur 

yi-nehwi ara maḍi  

  Ams 40 : [...]smenyifeɣ d tasnalest l’anthropologie maca ur yi-tt-id-fkin ara/ tura aql-in 

ɣɣareɣ tasnilet linguistique ttdemmireɣ kan   

 Seg tririyin n yimsulɣa, ugur n uḥettem n taɣult, d win i yettzerriren ɣef tmegliyt n 

yinelmaden, limer ufan iman-nsen deg taɣult i smenyifen, ad ɣren ugar, amedya : ams 40" 

tura aql-in ɣɣareɣ tasnilet linguistique ttdemmireɣ kan” 

 Taggayt tamezwarut llan deg-s 32 seg 41 n yinelmaden d wid iɣɣaren s lebɣi-nsen 

taɣult i fernen ɣef umedya ams 4“xedmeɣ tassnilest s lebɣi-iw d nekk i d-tt-yextaren”. Nga 

tamawt nufa-d 2 n yimsulɣa(16 akked 32),  xas akken d nutni id tt-ifernen, maca ɣer taggara 

ndemmen ɣef lxetyar-nsen, amedya: Ams 16 “Nekk tura aqlin lemmdeɣ deg taɣult n 

tesnilest ur yi-tehwa ara/ ɣas akken d nekk i tt-ifernen/ maɛna lemmer ass-ni i d ass-a ad 

ferneɣ tasnalest l’anthropologie” 

Ma yella taggayt tis snat ad d-naf deg-s 9/41 n yinelmaden d wid ur necrih ara ɣef 

lxetyar-nsen, nga tamawt ɣef kraḍ(1 d 7 akked 21) n yimsulɣa, xas akken ur d asen-d-fkin 

ara taɣult i yextaren maca tuɣal tɛeǧeb-asen, amedya ɣef waya: Amsulɣu 7 “Taɣult 

ismenyifeɣ deg tmaziɣt/ d littérature[...]mais fkan-iyi-d linguistique/ d aɣen annect-a ur 

yanflyunsi ara imi lliɣ yakan linguistique en 2eme anneé.” 

        Ma yella nesserwes gar taggayin-a ad naf dakken tuget n yinelmaden d wid yextaren 

s lebɣi-nsen taɣult ara ɣren.  

Ihi nufa-d dakken ma yella anelmad yufa-d iman-is deg taɣult i ismenyif, d annect-a 

ara t-yeǧǧen ad iɣer ugar, ad yili daɣ d imegliy ugar. 

 Nessasen-d igmaḍ n taggayin-a deg twinest-a, anida 8,2% d uṭṭun n yinelmaden 

iwumi ur d-fkin ara taɣult i smenyifen, ma yella d 78,5% d uṭṭun n yinelmaden iwumi i d-

fkan taɣult i smenyifen: 

 

Tawinest 02: tawinest i d-yemmalen uṭṭun n yinelmaden i wumi i d-fakan lextiyan-nsen d wid xaṭi. 

 

 

3. Tillelt n uselmad deg usnerni n lebɣi n ulmad n tmaziɣt ɣer yinelmaden 

Aselmad d aferdis agejdan i izemren ad ibeddel timuɣliwin n unelmad-is, acku anegaru-

ya d win itt-ittwalin d amedya-s, ɣef waya i d-nessumer asteqsi-ya: Tettwaliḍ aselmad d win 

id ak-yettɛawanen akken ad ttḥemleḍ tamaziɣt? 

 Seld mi i nesteqsa inelmaden, nessaweḍ ad nessukes seg tririyin-nsen snat n 

taggayin.  

 

8,2

78,05

9

32

3.1. Iselmaden  ttɛawanen inelmaden-nsen 

Deg taggayt-a, nufa-d 31 seg 41 n yinelmaden  sɛan yiwet n tririt,  iselmaden n 

tmaziɣt deg tesdawit, d wid id-ten-yettɛawanen akken ad ḥemmlen tamaziɣt, ad aẓen ɣer 

zdat; d wid i yessegzayen timsirin akken i wata, haten-a kra n yimedyaten seg tririyin n 

yimsulɣa: 

Ams 5: ttwelihen-aɣ mi iten-nettwli ttenɛattaben iwakken ad d-aɣ sseɣren ad aɣ-d-sfehmen/ 

mi iten-nettwali daɣen ḥemmlen tutlayt-agi/// d annect-a i aɣ-d-ildin allen iwakken ad nufrar 

deg-s am nutni 

Ams 10: [...]iselmaden n tmaziɣt d wid yellan simple ttaken-aɣ-d tamezzuɣt/ même ttwalin 

inelmaden-nsen cɣul n yimdukal-nsen/ ttaken-aɣ-d tugna n lɛaliɣef tutlayt tayemmat 

Ams 12:[...]d nutni id aɣ-yettɛawanen akken ad nkemmel deg tmaziɣt/ d nutni i d-yettaran 

l’espoir i rẓan wid n berra// rnu ɣef waya ssegzayen-d timsirin akken i iwata  

Ams 16: [...]sɛan une spécificité iselmaden  n tmaziɣt// d iselmaden yettsympatiziyen d 

yinelmaden-nsen/ ur salayen ara iman-nsen/ ttaken azal i unelmad/ annect-a d ayen 

yettɛwanen ad nelmad . 

 Ihi aselmad d aferdis agejdan deg usnerni n tmegleyt n yinelmaden, d usnerni n lebɣi 

ɣer ulmad, ilmend n wayen i nwala  deg taggayt-a, iselmaden d wid i yellan amzun d 

imdukal n yinelmaden “ams 10”, acku anelmad ma yella i ḥemmel aselmad n tanga* i 

ilemmed, ad at-naf yeqfez deg-s, yettnadi ad yessin ugar deg-s, ma iwala daɣa aselmad d 

wid  i d-as-yefkan kra n lqima i tanga-nni i i yesɣaray, ad yeqqar i ynelmaden-is dakken 

tanga-ya tesɛa azal, ula d netta ad as-ifek azal. Aṭas n yinelmden i yettwalin akka, maca 

nekkni ad d-neddem yiwen, MD, ams 08 “qqaren-aɣ-d belli tamaziɣt d lɛali-tt/ d annec-a i 

d-aɣ-yeǧǧan ad ten-ḥemmel ugar”.  

  Ɣas attal d win ur nettɛawan ara aṭas inelmaden ɣer ulmad n tmaziɣt, maca 

iselmaden seg tama-nsen smegleyen, ssibɣisen inelmaden-nsen akken d lemden s lebɣi 

akked leḥmala. Imi ttakken-asen-d timuɣliwin yelhan ɣef  tbaɣurt n tutlayt-a.  

Deg taggayt-a yakan xas yella wayen iten-icerken maca yella daɣ wayen iten-ixulfen, 

anida i d-nufa kra n yinelmaden nna-d dakken llan yinselmaden iten-ittɛawanen, llan daɣ 

wid ur snernayen leḥmala n tutlayt-a deg ulawen n yinelmaden, ad xeddmen kan timasirin-

nsen, haten-a kra n yimedyaten n tririyin n yimsulɣa i nesteqsa : 

Ams 03 : Llan wid yesseḥmilen tamziɣt indirectement/ llan wid xaṭi 

Ams 04 : [...]Imi yella yiwen yezmer ad aɣ-d-yeffk tugna n lɛali ɣef tmaziɣt/ yella wayeḍ 

zemreɣ ad d- iniɣ s ussḥissef i neqqar ɣur-sen d wid  i yi-truzun ifadden 

Ams 07 : [...]azggen ameqqran deg-sen xedmen kan iwakken ad xedmen ad ččen aɣrum yes-

s imi yesɛa tacehrit-is/il ya des autres enseignants ixeddmen ɣef tmaziɣt imi ḥemmlen-tt de 

bon cœur/ nekki ar ɣur-i d iselmaden am igi iyi-d-yettaken afud ad kemleɣ, wama tilaq i 

yabunduniɣ 

 Seg mi i d-nemmeslay ɣef taggayt tamezwarut, “iselmaden ttɛawanen-aɣ akken ad 

nḥemmel tamaziɣt”, tura ad nemmeslay ɣef taggayt tis snat, “iselmaden ur aɣ-tt-ɛawanen 

ara akken ad nḥemmel tamaziɣt”. 

3.2. Iselmaden ur ttɛawanen ara inelmaden-nsen  

 Deg taggayt-a nufa-d, 10 seg 41 n yimsulɣa, d uṭṭun n yinelmaden i tecrek taggayt-a. 

Haten-a kra n yimedyaten seg tririyin n yimsulɣa i nessteqsa : 

Ams 24 : Iselmaden-nneɣ ur ssiḥmilen ara tamaziɣt// ur sɛin ara le rôle d’un enseignant 

qui motive ses apprenants 

Ams 26 : Iselmaden ur ten-ttwaliɣ ara d wid i xeddmen le rôle nsen deg useḥmel n tmaziɣt 

Ams 32 : Iselmaden n tmaziɣt tuget deg-sen ur tt-mutivin ara deg ulmad n tmaziɣt[..] ur 

walaɣ ara deg-sen asiḥmel n tmaziɣt 

Ams 40 : Ur tent-twaliɣ ara d wid i d aɣ-itɛawanen akken ad nḥemmel tamaziɣt 

 Ilmend  n tririyin-a, ad d-naf, inelmaden mačči d wid i yellan d imegleyen, acku 

iselmaden ur xeddmen ara tilelt-nsen. Iqqim kan d aselmad ara d-yefken timussniwi i 

unelmad, maca ayen yeɛnan tasnimant n yinelmaden-is ur as-ttaken azal. Anelmad ur 

yuḥwaǧ ara kan aselmad ara s-yefken tamussni, maca yuḥwaǧ aselmad ara t-yesbaɣsen, ara 

t-iɛiwnen, ara yilin ɣef iri-s deg yal tagnit. 

Ams 41 : llan iselmaden yelhan tɛawanen-aɣ // llan wid xaṭi 

 Da amur ameqran n yinelmaden d wid, i yettwalin d akken aselmad d wid i 

yettɛawanen anelmad akken ad yili d imegliy deg ulmad-is.                                              

Ilmend n yigemmad iɣer newweḍ deg taggayt-a, ad ten-d-nessegzi deg twinest-a, 75,61% d 

uṭṭun n yinelmaden i yettwalin dakken llan yiselmaden i d-ten-yettɛawanen akken ad 

ḥemmlen tamaziɣt, llan wid xaṭi, ma yella d 24,39% d uṭṭun n yinelmaden i ttwalin dakken 

iselmaden ur ten-ttɛawanen ara akken ad ḥemmlen tamaziɣt. 

 

 

Tawinest 03: tawinest i d-yemmalen uṭṭun n yiselmeden i ismegliyen inelmaden d wid xaṭi. 

 

4. Tazrirt n wattal ɣef tgensas d tmegleyt n yinelmaden  

          Nessumer-d asteqsi-ya : D acu i tamuɣli n wattal-inek ɣef ulmad n tmaziɣt deg 

tsedawit? D ayen i yettzerriren fell-ak?. Nefka-t-id, akken ad nẓer timuɣliwin n wattal n 

yinelmaden ama d tawacult-nsen, neɣ d imdukal-nsen ɣef ulmad n tmaziɣt, nebɣa daɣ ad 

nẓer ma yella tzerriren fell-asen s tmuɣliwin n diri. 

Ihi seld mi i nesteqsa inelmaden, nessaweḍ ad d-sessufeɣ seg tririyin-nsen snat n 

taggayin:  

4.1. Attal n yinelmaden ur yesɛi ara tigensas yelhan ɣef ulmad n tmaziɣt 

 Deg taggayt-a, nufa-d 37 seg 41 n yinelmaden nnan-d dakken attal-nsen, ama d 

tawacult-nsen, d timetti anida i d-kkren neɣ d imdukal-nsen deg tesdawit, d wid i d-asen-d-

yettaken timuɣliwin n diri ɣer ulmad n tmaziɣt, daɣ tamaziɣt ur tessufuɣ sani, haten-a kra n 

yimedyaten seg tririyin n yinelmaden: 

Asm 04: deg tmetti ɛla ḥsab n yimdukal-iw d lɣaci en général/ ttaḍṣan  fell-aneɣ mi ara 

asen-tiniḍ ɣɣareɣ tamaziɣt 

75,6

24,39

31

10

Asm 07 : dayi yuɛer lḥal anwi mi ara as-iniɣ tamaziɣt i qqareɣ ad ak-yini tebɣiḍ kan/ c’est 

tous le monde i tt-iḥeqren/ ur teɛlimeḍ anda i tetteddu m yella offeciel neɣ xaṭi/ qqaren am 

win yetabaɛen abrid ur yaɛlim ara anida yessufuɣ 

Ams 22 : Attal-iw d win ur y-iɛawnen ara/ acku ttwalin tutlayt n tmaziɣt d tin meḥquren d 

tin ur nesɛi l’avenir ɣer sdat/qqaren-d iwacu-tt? Gar-asen baba/annect-a influence 

vraiment sur moi 

 Iferdisen uffiɣen dayen i zemren ad izerreren ɣef tmegleyt n yinelmaden. Timuɣliwin 

n yemdanen ur lhint ara ɣef tmaziɣt, imi ttwalin almad n tutlayt-a ur yesɛi azekka, mačči d 

tutlayt d tussna. Imi tutlayt n tmaziɣt ur telli d tunṣibt, daya i yettaǧǧan inelmaden ad sɛun 

yir tigensas ɣef-s. Dannect-a i yettaǧǧan inelmaden ad ilin d irmegleyen, ur sɛin ara lebɣi 

deg ulmad n tmaziɣt, ur as-fkin ara azal, acku attal-nsen ur ten-yessibɣis ara. 

 Deg taggayt-a nerra tamawt, ɣas attal ur ittɛawan ara inelmaden deg ulmad n tmaziɣt, 

maca llan yinelmaden i  yellan d imegliyen s timmad-nsen imi ḥemmlent. 

Deg taggayt-a 21 seg 37 n yimsulɣa d wid i mcaraken deg yiwet n tekti, dakken deg 

wattal-nsen llan wid iḥemmlen tamaziɣt, qqaren-asen-d telha, ttɛawanent-ten s wawal akken 

ad ɣren tamaziɣt, llan wid i ten-yettruzun qqaren-asen-d ur tessufuɣ sani, haten-a kra n 

yimedyaten : 

Ams 03 : [...] tawacult-iw ttɛawanen-iyi akken ad lemdeɣ  /ama seg tedrimt ama seg 

yidlisen n tmaziɣt ama swayen nniḍen[...] ma yella deg tesdawit/ c’est tous le monde i aɣ-

iḥqren 

Ams 14 : [...]aṭas i d-yettwalin war lfayda/// ur tesɛi kra n ubrid yessawaḍen/ qqaren-iyi-d 

akka diritt/ amma d imdukkal n tesdawit neɣ berra i tesdawit/// ma yella d imawlan-iw 

ḥemmlen-tt/ ttɛawanen-iyi akken ad tt-ḥemmleɣ 

Ams 41 : Attal-iw en général ttwalin tamaziɣt d tin ur nessufuɣ ara/ ttwalin-tt ad d- yaweḍ 

wass ad tettwakkes akk/ ma yella d imdukkal-iw ttɛawanen-iyi aṭas/ bɣan ad kemmleɣ deg 

umecwar-agi i bdiɣ-akka  

Deg taggayt-a, nessaweḍ ad negzu dakken attal ur itɛawan ara inelmaden i ulmad n 

tmaziɣt, imi nufa-d llan kra n yinelmaden anida imawlan-nsen d tmetti-nsen ttɛawanen-ten 

akken ad ḥemmlen tamaziɣt, maca mi ara ad d-asen ɣer tesdawit, ttafen-d yir tgiensas ɣef 

ulmad n tmaziɣt. Yella wamur-nniḍen n yinelmaden, anida tawacult-nsen d tmetti-nsen d 

wid i yesɛan yir tigensas ɣef ulmad n tmaziɣt, maca mi ara ad awḍen ɣer tesdawit ttafen-d 

tignatin i ten-yessibɣisen kken ad lemden tamaziɣt, ama d iselmaden i asen-d-yettaken tugna 

yelhan ɣef tmaziɣt, ama d imdukal-nsen. 

 Ma yella anelmad yesɛa kra n yiswi iɣer ira ad yaweḍ, neɣ yesɛa kra n uɣawas i ira 

ad yexdem ɣer sdat,  ad ten-af d imegley, xas ma yella attal-is d win i yesɛan timuɣliwin n 

diri ɣef ulmad-is. 

4.2. Attal  n yinelmaden yesɛa tigensas yelhan ɣef ulmad n tmaziɣt  

 Seg taggayt-a, 04 seg 41 n yimsulɣa d wid i yesɛa yiwet n tririt, attal-nsen dwin 

yesɛan tigensas yelhan ɣef tmaziɣt, amma d timetti-nsen, d imdukal-nsen deg tesdawit neɣ 

berra i tesdawit, ad d-nesken annect-a s yimedyaten n tririyin n yimsulɣa i nesteqsa, wid i 

tecrek taggayt-a : 

Ams 02 : [...]timetti tettɛawan/ nekni ɣur-nneɣ mi ara ad tiniḍ qqareɣ tamaziɣt c’est une 

fiérté imi timetti-inu treffed anelmad n tmaziɣt ɣer igenni[...]ɣer ɣur-i ur tezmir ara ad tilli 

un obstacle ama deg tseddawit ama deg tmmura tiberraniyin toujours ad inniɣ d akken d 

amaziɣ lemdeɣ tamaziɣt 

Ams 11 : qqaren-iyi-d d lɛali-tt tmaziɣt/// acuɣer imi akka ad ttecbu les langues nniḍen 

          Mi ara yili wattal n yinelmaden d win i yefkan azal i ulmad n tmaziɣt ula d inelmaden 

ttaken-as azal, rnu ɣer waya ttilin d imegliyen. 

         Ilmend n yigemmaḍ n taggayin yezrin, nessaweḍ ad d-naf, tuget n yinelmaden, attal-

nsen d win ur aten-yettɛiwin ara akken ad ḥemmlen tamaziɣt, ladɣa s tmuɣliwin-nsen ur 

nelhi ara, i yessenɣasen neɣ  i yettnuɣen timegleyt-nsen.  

         Ilmend n yigemmaḍ iɣer newweḍ deg nsat n taggayin-a, ad d-nefk agzul-nsen deg 

twinest-a, anida 9,76% d uṭṭun n yinelmaden i d-yennand akken attal d win iten-yettɛawanen 

akken ad ɣren tamaziɣt, ma yella d 90,24% d uṭṭun n yinelmaden i d-yennan dakken attal d 

win ur iten-yettɛawan ara akken ad ḥemmlen tamaziɣt. 

Tawienst 04: tawinest i d-yemmalen amḍan n yinelmaden ilmend n wattal d tmuɣliwin-is ɣer ulmad n tmaziɣt 

 Ilmend n taggayin-a nessaweḍ ad d-naf amur amuqqran n yinelmaden d wid attal-

nsen ur ten-yettɛawan ara deg ulmad n tmaziɣt, ama d attal i yeqqnen ɣer tmetti n 

yinelmaden (tawacult ), ama d attal aɣurbiz.  

Tasemlilt  

Deg leqdic-a, nga tasleḍṭ i tririyin n yinelmaden ɣef ukuẓ n yisteqsiyen i d-nessumer. 

Seg yal asteqsi newweḍ ɣer yigemmaḍ yemgaraden. 

Deg wayen i yerzan timental i yeǧǧan inelmaden ad xtiren tamaziɣt, nessaweḍ ad d-

naf dakken amur ameqqran n yinelmaen mačči d wid i ɣɣaren tamaziɣt s lebɣi-nsen, imi i 

tettuḥettem fell-asen, d annect-a i ten-yeǧǧan ur ttilin ara d imegleyen, rnu ɣer waya ur 

ɣɣaren ara s leḥmala d tebɣest. Maca nufa-d llan kra n yinelmaden ɣas akken tamaziɣt d tin 

ur nelli d lextyar-nsen, maca seg mi i kecmen deg-s tuɣal teɛjeb-asen. 

Ma yella deg wayen i yerzan tazrirt n taɣult n ulmad ɣef tmegleyt n yinelmaden, 

nessaweḍ ad d-naf dakken tuget n yinelmad, d wid i d-yufan iman-nsen deg taɣult i 

smenyifen, d annect-a iten-yeǧǧan ad ilin d imegleyen, ad ɣren s leḥmala d tebɣest, rnu ɣer 

waya ad sɛun kra n yisenfaren ɣer sdat. Nger tamawt anida llan kra ɣas mačči d taɣult i 

smenyifen i ɣɣaren maca segmi i kecmen deg-s tuɣal teɛjeb-asen. Nufa-d daɣ kra deg-sen 

ɣas akken d taɣult i smenyifen i ɣɣaren, maca seg mi i teɣran ur asen-teɛjib ara. 

 Ma yella deg wayen i yeɛnan tilelt n uselmad deg usnerni n lebɣi n ulmad ɣer 

yinelmaden, nessaweḍ ad d-naf dakken aselmad d win i yessibɣisen inelmaden-is akken ad 

ḥemmlen tamaziɣt, d win i asen-yettaken timuɣliwin yelhan ɣef ulmad n tmaziɣt. Iselmaden 

d wid iten-ismegleyen. 

 Ma yella dayen yerzan, tazrirt n wattal n yinelmaden ɣef tgensas d tmegleyt-nsen, 

nessaweḍ ad d-naf dakken attal mačči d win iten-yettɛawanen akken ad ḥemmlen tamaziɣt, 

mačči d win i ten-yessibɣisen, imi sɛan yir tigensas, d yir timuɣliwin ɣer ulmad n tmaziɣt.  

Taggrayt  n tesleḍt 

Aḥric-a d win i d-yewwin ɣef tesleḍt n udiwenni i nexdem d yinelmaden n useggas 

wis kraḍ n tesdawit n Bgayet. Deg-s nesmer-d ukuẓ n yisteqsiyen.  

Nessaweḍ ad d-naf dakken amur ameqqran n yinelmaden mačči d wid i lemmden 

tamaziɣt s lebɣi-nsen. Ma yella deg wayen yeɛnan taɣult i smenyifen yinelmaden, nessweḍ 

ad d-naf dakken, amur ameqqran n yinelmaden d wid ilemmden taɣult i xtaren s lebɣi-nsen, 

d aya i ten-yettaǧǧan ad ilin  d imegliyen.Ma yella daɣ nmmuqel ɣer tillelt n uselmad, deg 

usebɣes n yinelmaden, d usnerni n lebɣi-nsen ɣer ulmad, nufa-d llan tuget n yiselmaden d 

wid i yessiḥmalen tamaziɣt, i yessnernayen timegleyt n yinelmaden. 

Deg umahil-a, newwi-d awal ɣef tmegleyt n yinelmaden n tmaziɣt deg ulmad n 

tmaziɣt,  aswir wis kraḍ deg tesdawit n Bgayet. Nessaweḍ ad nesnekwu iferdisen igejdanen i 

d-ikeččmen deg tmegleyt n yinelmaden. Asnekwu n yiferdisen-a, yella-d seld mi d-nefka deg 

teẓri timuɣliwin yemgaraden n yimussnawen n tesnalmudt.  

 Deg uḥric amezwaru , nesbadu-d  tmegliyt s wudem amatu, akked teẓriyin n ulmad d 

tillelt n uselmad deg tmegleyt n yinelmaden. Ɣer tagara, nessaweḍ ad d-nesken dakken 

aselmad d netta i d amassay n teẓriyin, rnu ɣer waya d aferdis gar yiferdisen uffiɣen n 

tmegliyt n yinelmaden, syin ɣur-s negza-d dakken aselmad mi ara yesseqdac tirmad 

yemxallafen d isalalen yemgaraden deg uselmed, d ayen yesnernayen tabɣest d lebɣi n ulmad 

ɣer yinelmaden. 

   Nessaweḍ daɣ de uḥric-a, ad d-nefk kra n tbadutin n tgensas tisnilemttiyin akked usaka 

n Lezzayer deg tgensas tisnilesmettiyin. Acku nwala tinegura-ya zemrent ad zerrent ɣef 

tmuɣliwin n yinelmaden. 

Iwakken ad d-nerr ɣef usteqsi-nneɣ agejdan, nga tasleḍṭ i tririyin ɣef kraḍ n 

yisteqsiyen n udiwenni, i nexdem d yinelmaden n tmaziɣt aswir wis kraḍ, anida i nessaweḍ ad 

d-nerr ɣef turdiwin i d-nefka deg tazwara n leqdic-a. 

Deg wayen yerzan turda tamezwarut “timuɣliwin tinmettitin ɣef ulmad n tmaziɣt 

zemrent ad zerrent ɣef tmegleyt n yinelmaden”, nufa-d dakken tugget n  yinelmaden n tmaziɣt 

attal-nsen d win ur iten-itt-ɛawnen ara, s waya izerrer fell-asen s wudem n dir, aya yella-d seld 

tasleḍṭ i nga i tririyin n yimsulɣa ɣef yisteqsiyen i d nefka gar-asen : asteqsi amezwaru akked 

wis ukuẓ, iwakken ad nessebgen turda-ya, ma yella d tin i iseḥḥan neɣ xaṭi, aya d ayen i d-

teskanay tesleḍṭ-nneɣ dakken attal d win ur nesɛi ara tamuɣli yelhan ɣef ulmad n tmaziɣt, aya 

dayen i yettaǧan inelmaden ur ttilin ara d imegliyen deg ulmad-nsen. 

Ma deg wayen yerzan turda tis snat i d-yeqqaren dakken “aselmad yezmer ad yili d 

aferdis agejdan deg usmegley n yinelmaden”, nwala dakken tuget n yinelmaden d wid i 

yextaren taɣult i yebɣan ilmend n tezrert i yesɛa uselmad fell-asen, acku amur ameqran n 

yiselmaden n tmaziɣt d wid i asen-d-yettaken tugna yelhan ɣef tmaziɣt d taɣulin i as-d-yezzin, 

daɣ wid i asen-d-yettaken tabɣest d lemɛawna deg yal taɣult i lemmden, aya dayen id yeglan 

seg tesleḍṭ i nga i tririyin n yinelmaden, ɣef usteqsi wis sin akked wis kraḍ, iwakken ad 

nessebeggen turda-a ma yella d tin i seḥḥan neɣ xaṭi, imi nwala dakken aselmad yesɛa tillelt 

tagejdant deg usmegliy n yinelmaden. 

S wakka nessaweḍ ɣer ugnun-nneɣ agejdan, dakken aferdis agejdan i yettaǧǧan 

anelmad n tesdawit deg ulmad-is deg tmaziɣt, amur ameqqran d aselmad i t-yettɛawanen s 

tarrayin i yesseqdac deg uselmed-is, syin akkin iselmaden n tmaziɣt sekcamen inelmaden-

nsen deg unnar n tmussni, annect-a yettɛawan mliḥ deg usmegley n yinelmaden. 

 Nufa-a daɣen iferdisen-nniḍen, d wid yesɛan azal meqqren, imi d inelmaden s timmad-

nsen i yessmegleyen iman-nsen deg ulmad n tutlayt n tmaziɣt. Ɣas akken ttafen-d uguren deg 

tudert-nsen. 

 Tutlayt n tmaziɣt tuḥwaǧ afus n tallelt deg wayen yerzan assmegley n yinelmaden-is, 

iwakken ad teddu ɣer sdat, deg uḥric-a nwala dakken ulac aṭas n leqdicat icudden ɣer 

tmegleyt deg uselmed aɛlayan. 

 Nessaram dakken tazrawt, d tin i d-yewwin amaynut deg uḥric n tesnalmudt, s waya 

ad d-ldint tewwura i leqdicat n uzekka . 

Tijenṭeḍt I : amawal 

- Berkai A,  2009,  Lexique de la linguistique français-anglais-tamazight. Edition Achab. 

-http://www.amawal.net 

- Amawal n tmaziɣt tatrart, 1990, Tamaziɣt tafrasist/ tafransist tamaziɣt, Bgayet. Aẓar. 

Tamaziɣt Tafrasist  Anisa i t-id-nekkes 

*Addud Attitude  Amawal.net  

*Afulman  autonome Berkai A, asb65 

 

*Akala  Processus  Amawal.net  

*Akatar  Cadre  Amawal.net  

*Akerwa Maitre Amawal.net 

*Alsileɣ Transformation Berkai A, asb161 

*Amagrad Document  Amawal.net 

*Amendu Dynamique Berkai A, asb86. 

*Amerkidan Stable  Amawal.net  

*Amiran Actuel  Amawal.net 

*Anekmar Approche  Amawal.net 

*Anezwu Climat  Amawal.net 

*Asaka Cas  Berkai A, asb69 

*Asalal Support  Amawal.net 

*Asekkir Acteur  Berkai A, asb67 

*Aselkim  Ordinateur  Amwal.net 

*Asmures Réussite Amawal n tmaziɣt tatrart, asb122. 

*Attal Environnement Berkai A,asb 89. 

*Aweddeb  Punition  Amawal.net 

*Aweddeb Punition Amawal.net 

*Cfawa Mémoire Amawal.net 

*Cognitive Amussnan Berkai A, asb72 

*ɛeggu Fatigue Amawal.net 

*lbal Aptitude Amawal.net 

*lexṣara Echec  Amawal.net 

*Taflest Confiance amawal.net 

*Taɣbalut origine Amawal.net 

*Tagensant Interne Berkai A, asb109. 

*Taggayt  Catégorie  Amawal.net 

*Tanezzarirt  Interaction  Boudris 

*Tanga  Matiére  Amawal.net  

*Tanzelt Stimulus  Berkai.A, asb155 

*Tarmit Experiance  Amawal.net 

*Tasnimant Psychologie Berkai A, asb143. 

*Tawleft renforçateur Amawal.net 

*Tawtilt Condition Berkai A, asb74 

*Tazrirt  influénce Awal n tmaziɣt tatrart, asb101 

*Tibawt  Négation Amawal.net 

*Tigensest Représentation  Amawal.net 

*Tikli Comportement Amawal.net 

*Ufrir positif Amawal.net 

*Tilelt  Rôle  Amawal.net 

*Tuffiɣt externe Berkai A, asb92. 

*Urmid Actif  Amawal.net 

*Zerrer Influencer  Amawal.net 

TijenṭeḍtII : adiwenni d yinelmaden 

1. Asteqsi amezwaru  

 D acu i d timental id ak-yeǧǧan ad textireḍ tamaziɣt?  

 

Uṭṭun n 

umsalɣu  

                               Tiririt n umsalɣu 

Ams 1 La première des choses i d-ayi-ǧǧan ad xtireɣ tamaziɣt/ d tutlayt n tjadit/ 

tis snat bɣiqɣ ad teɣreɣ seg mi illiɣ d ilemẓi// aqlin en troisieme anneé 

tamaziɣt littérature/tamaziɣt xtareɣ-tt s lebɣi-w acku ḥemml-aɣ-tt si zik. 

Ams 2 Deg tazwara, d tutlayt n tayemmat /sin akkin umnneɣ yes-s am tutlayin-

nniḍen/ tesɛa akk ayen i d tt-ilaqen iwakken ad tili am tutlayin-nniḍen. 

Ams 3 [...]tɛajeb-iyi / yerna bɣiɣ ad nadiɣ  deg unnar n tmaziɣt/ ugar n waya deg 

tmaziɣt i ttafeɣ iman -iw. 

Ams 4 [...]xtareɣ tamaziɣt imi d tutlayt tayemmat d lwaǧǧeb fell-aneɣ ad tt-

nssali. 

Ams 5 Xtareɣ tamaziɣt imi d tutlayt tayemat-innu/ imi aṭas wid innuɣen fell-as 

yewḍ-d lawan ad neḍfer abrid i d aɣ-d-lldin imezwura. 

Ams 6 Xtar-ɣ tamaziɣt imi nekker-d deg tmetti taqbaylit/ tɛeǧbiyi ad teɣreɣ imi 

tutlayt tayemmat-iw / iwakken ad ttedevlupiɣ 

Ams 7 Premierment nekki ur xtareɣ ara tamaziɣt[...] bɣiɣ kan ad awiɣ le 

diplôme ad ruḥeɣ. 

Ams 8 [...]ḥemmleɣ-tt seg zik 

Ams 9 [...] nekki mačči d taqbaylit d taɛrabt n sṭif[...]mačči d le choix innu/ seg 

mi i d teɣriɣ tuɣal teɛjeb-iyi 

Ams 10 [...]tamaziɣt d lebɣi-iw yakan nekki/ déjà deg tazwara c’est mon  

premier choix 

Ams 11 [...]déjà d tutlayt tayemmat-iw au même temps nettḥibbi-tt  

nebɣa ad tt-nessali  

 

Ams 12 [...]mačči d lebɣi-iw/ nekk deg tazwara ur bɣiɣ ara ad ɣreɣ tamaziɣt 

Ams 13 [...]Tamaziɣt ur textareɣ ara s lebɣi-iw 

Ams 14 [...]Maci d nekk i d-tt-yextiren/ d tamara ka i yi-ǧǧan ad teɣreɣ 

Ams 15 [...]maci d nekk i d-tt-yextiren/// mais méme si maci d le choix inu tuɣal 

teɛjeb-iyi seɛɛuɣ tizmilin yelhan  

Ams 16 [...]mačči d nekk i d ttifernen// bon tella deg les choix-innu / nekk lliɣ 

ɣareɣ tadamssa[..] d acu imi d-aɣ-ttidefkan aqlaɣ nlemmed-itt s wul-nneɣ  

Ams 17 […]am nekki tusa-d d tamara/ur ttextareɣ ara  

Ams 18 [...premiérement d nekk itt-yextaren d le choix innu/ttwaliɣ-tt d tutlayt-iw 

tayemmat/ imi qqaren tutlayt tuḥwaǧ arraw-is 

 

Ams 19 [...]ur d ayi teɛǧib ara tmaziɣt/ xater ur tt-ɣriɣ ara akuya/ni deg le CEM 

ni deg lycé 

 

Ams 20 [...]xtareɣ-tt iwakken ad ttekkiɣ seg wid ad yesnernin tutlayt-a/ahat 

iwakken ad tecbu tutlayin-nniḍen neɣ ad tiff/ nekk s lebɣi-iw i ɣɣareɣ 

tamaziɣt. 

 

Ams 21 [...]ur ttextareɣ ara s lebɣi-iw mliḥ 

 

Ams 22 [...]mačči d nekk i yextaren tamaziɣt[...]segmi i d teɣriɣ tuɣal teɛjeb-iyi 

 

 

Ams 23 [...]nekk ur xtareɣ ara tamaziɣt s lebɣi-iw[...]wernu ayen i yiǧǧan ur 

beddleɣ ara le domaine imi s tamaziɣt yesshel ad d-afeɣ axeddim 

Ams 24 Ferneɣ tamaziɣt deg tmezwura asmi i d d-wwiɣ le bac/acku d tutlayt 

tayemmat-iw/d lwaǧeb fell-i ad tt-saliɣ[...]ḥemmleɣ tamaziɣt seg zik 

Ams 25 Tamaziɣt d tutlayt tayemmat-iw/ imi ɣriɣ-tt yakan deg tesnawit akked deg 

uɣerba alemmas/ d tin i ḥemmleɣ seg zik 

Ams 26 Mačči d nekk itt-yextaren d obliger ittidublijin mačči d le choix-innu bɣiɣ 

ad ɣreɣ le français / mačči  d le choix inu 

Ams 27 [...]ɣareɣ tamaziɣt acku ḥemmleɣ-tt tamezwarut[...]tamaziɣt ɣareɣ-tt s 

lebɣi-iw 

Ams 28 Nekki lebɣi-iw mačči d tamaziɣt [...]tamaziɣt ǧǧiɣ d taneggarut imi ur 

bɣiɣ ara ad teɣreɣ 

Ams 29 Deg tazwara xtareɣ tamaziɣ imi d tutlayt tayemmat/ ttwaliɣ daɣen c’est 

un domaine i yella uxeddim deg-s 

Ams 30 Nekk ur xtareɣ ara tamaziɣt [...] kkateɣ akk lǧǧehd-iw iwakken ad nadiɣ 

deg taɣult-a imi d annar amaynut ama i unadi ama i uxeddim 

 

Ams 31 Mačči d nekk itt-yextaren deg tazwara [...]tura imi tt-ɣareɣ  

teɛjeb-iyi aṭas 

Ams 32 

 

Ayen iyi-ǧǧan ad xtireɣ tamaziɣt/ imi d tutlayt-iw/ ḥemmmleɣt seg zik// d 

nukkni i d arraw-is  

Ams 33 ur telli ara d lxetyar-inu[...]maca uffiɣ-d iman-iw ɣareɣ tamaziɣt/ yerna d 

tin iyi-ɛejben s waṭas 

Ams 34 Tamaziɣt d le 8eme choix[...]ur crih-ɣ ara iwakken ad tteɣreɣ 

Ams 35 Tamaziɣt ur s nwiɣ ara iyi-tt-id-fken /d’ailleurs c’est mon 7
eme

choix 

Ams 36 Tamaziɣt xtareɣ-tt s lebɣi-iw/ tamaziɣt c’est ma la langue maternelle 

Ams 37 Ur xtareɣ ara tamaziɣt fkan-iyi-tt-id kan[...]seg-mi itt-ɣareɣ tuɣal 

tɛejbiyi-d 

Ams 38 Xtareɣ tamaziɣt s lebɣi-iw[...] ḥemmleɣt seg zik bɣiɣ ad iliɣ d ameɣnas ad 

xeddmeɣ fell-as  

Ams 39 Tamaziɣt n’est pas mon choix 

Ams 40 Mačči d nekk i yextaren tamaziɣt/ maca tura uffiɣ iman-iw akken ilaq 

deg-s 

 

Ams 41 [...] seddaɣ-tt kan gar les choix-inu/ mačči d le choix-inua 100% / maca 

ɣer sdat tuɣal tɛejb-iyi 

 

 

 

 

 



Tjenṭaḍ 
 

 
63 

2. Asteqsi wis sin 

 D taɣuylt i tesmeyifeḍ id ak-d-fkan ? 

Uṭṭun n 

umsalɣu 

                                 Tiririt n umsalɣu 

Ams 1 Nek taɣult i xtaraɣ  d la linguistique[...]fkan-iyi-d littérature aqlaɣ neɣar-

itt/ la littérature di tazwara d tin ur ɣiɛǧǧiben ara// mais avec le temps 

neɛreḍ ad nekcem deg-s/ atan tura neɣar-itt s wul-nneɣ 

Ams 2 [...]nekki xtareɣ tasekla[...] tasekla d yiwen uḥric i yezemren ad usnerni 

tutlayt n tmaziɣt/ en plus d tin i yi-d-fkan 

Ams 3 Taɣult i smenyifeɣ  s waṭas d tasnilest[...]acku deg taɣult-a i d-ufiɣ  iman-iw   

megliyeɣ (motive)/ ama  d  ayen  yerzan  tira  neɣ  tanfalit  n tmaziɣt 

Ams 4 [...]xedmeɣ tassnilest s lebɣi-iw/ d nekk i d-tt-yextaren/ uffiɣ-t d le domaine 

yelhan/ nezmer ad d-tenssnerni ɣer sdat 

Ams 5 Taɣult i ssmenyifeɣ deg tmaziɣt/ d tassnilest/ d taɣult iḥemmleɣ/ d tin i yi-d-

fkan  

Ams 6 Taɣult i smenyifeɣ deg tmaziɣt d littérature maca ɣareɣ tura linguistique/ 

ruḥeɣ ad bedleɣ asmi lliɣ deg uswir wis sin maca ugin 

Ams 7 Taɣult i smenyifeɣ deg tmaziɣt/ d littairature[...]mais fkan-iyi-d 

linguistique/ d aɣen annect-a ur yanfluéncer ara fell-i imi lliɣ yakan 

linguistique en 2eme anneé 

Ams 8 Taɣult i ssmenyifeɣ deg tmaziɣt/ d tasekla ixtareɣ imi ḥemmleɣ-tt aṭas 

Ams 9 Taɣult i ssmenyifeɣ deg tmaziɣt d tasekla / d tin i yi-d-fkan  

Ams 10 [...]taɣult i ssmenyifeɣ aṭas deg tmaziɣt d tasekla/ d ayen iɛnan tasekla n 

tmetti taqbaylit[...] 

Ams 11 Taɣult i ssmenyifeɣ aṭas deg tmaziɣt/ d tasnilest/ ulabuda lecyux i yellan 

deg-s i yi-ɛejben/ en plus ḥemmleɣ-tt 

Ams 12 Taɣult i ssmenyifeɣ d tasnilest/ ḥemmleɣ aṭas la sémantique/ ttafeɣ iman-iw 

mi ara tt- lemmdeɣ/ bɣiɣ ad nadiɣ aṭas deg-s 

Ams 13 [...]nekk xtareɣ tasnilest/ d tinn-a id yi-d-fkan/ ɣriɣ-tt tɛejbeyi s waṭas/ acku 

tasilest d taɣultt wessiɛen mliḥ// tqeddec f tutlayt/ yella uǧdid fell-as 

Ams 14 Smenyifeɣ tasnilest/ acku yella umynu deg-s // en plus sɣiɛ fell-as 

timussniwin yakan 

Ams 15 Smenyifeɣ tasnilest/ d tin i xtareɣ/ d tin iyi-d-fkan[...]réussiɣ deg-s bien 

Ams 16 Nekk tura aqlin lemmdeɣ deg taɣult n tesnilest ur yitehwa ara/ ɣas akken d 

nekk i d ttifernen/ maɛna amer ass-nni i d ass-a ad ferneɣ tussnalest 

l’anthropologie/ afran i d yiǧǧan ad ferneɣ tasnilest/ d lqella n welleh n 

yiselmaden[..] 

 

Ams 17 Taɣult i smenyifeɣ deg tmaziɣt/ d tasekla tous court[..] 

Ams 18 [..]smenyifeɣ deg tmaziɣt tasekl/a d tin iyi-d fkan[..] ḥemmleɣt aṭas 

Ams 19 [..] taɣult i smenyifeɣ deg tmaziɣt  d tasekla/ imi tasekla d ayen icudden ɣer 

tmetti-nneɣ srid 

Ams 20 Taɣulin yakk n tmaziɣt lhant/ smenyifeɣ lukan ad ten-teɣreɣ merra[..] xtareɣ 

tasnilest/ imi ttwaliɣ-tt c’est le domaine téchnique d’une langue[..] 

Ams 21 smenyifeɣ deg tmaziɣt/ d taɣerma[..]maca nekk fkan-iyi-d tasnilest/ d ayen 

yelhan daɣen/ aqlin qqareɣ-tt s wul-iw ttawiɣ-d des bonnes notes ur sɛiɣ 

ara ugur 

Ams 22 smenyifeɣ deg tmaziɣt/d la littérature/d’ailleurs d tin ixtareɣ d tin iɣareɣ/ d 

ayen i yiɛeǧǧben nezzeh imi tasekla terza timetti taqbaylit 

Ams 23 taɣult iḥemmleɣ deg tmaziɣt/ c’est le domaine de la linguistique/d’ailleurs 

d tin i ɣareɣ tura/ imi tettak-aɣ-d tagnit ad d-nadi ɣef la variation/ le 

lexique....[...] aqlin deg tesnilest a 100% ur sɛiɣ ara ugur deg-s/ d annect-a 

 i yittmutivin mliḥ 

Ams 24 [...] lammer d lebɣ-iw ad ten- ɣreɣ akk/ d acu aqlin deg taɣult n tɣerma deg 

uswir wis 3 ḥemmleɣ taɣerma imi nezmer ad nesekfel ayen i nekkren wiyaḍ 

deg umezruy-nneɣ avec des recherches scientifique s yes-s ad nwaǧǧeh 

iɛdawen n tmaziɣt 

Ams 25 Taɣult i smenyifeɣ mliḥ d tasnilest[...]nekki aqlin qqareɣ linguistique avec 

ma propre volonté 

Ams 26 Nekki  ḥemmleɣ aṭas la linguistique[...] d tin i yi-d-fkan  

Ams 27 smenyifeɣ taɣult n tɣerma ɣef tiyaḍ[...] d tin i ɣɣareɣ tura 

Ams 28 [...]nekki ur smenyifiɣ ara taɣult ɣef tayeḍ/ a wi yufan ad tent-ɣreɣ merra 

sans éxception/cukkeɣ lhant akk/imi qqnent akk ɣer tutlayt/d acu nekki 

xtareɣ tasnilest linguistique 

Ams 29 Taɣult i smenyifeɣ d tasnalest l’anthropologie[...]aqlin tura deg taɣult-a à 

la quelle  je m’interésse mliḥ 

Ams 30 Taɣult i smenyifeɣ deg tmaziɣt d tasekla [...]maca fkan-iyi-d linguistique d 

tin ur n yehwa ara maḍi 

Ams 31 [...]taɣult i smenyifeɣ d tasnilest linguistique/ axater d tin i xtareɣ tura d tin 

i ɣareɣ 

Ams 32 

 

[...]taɣult i smenyifeɣ d tasekla/ ɣriɣ-tt imi ḥemmleɣ-tt maca mi d-leḥqeɣ ɣer 

temsirin uffiɣ d  mačči akken i yennwiɣ deg tazwara imi ahilen ur ddin ara 

akked yiswan n taɣult-a/ acku tuget ur nlemmed ara ɣef tsekla tamaziɣt 

 

Ams 33 Smenyifeɣ tasnilest/ ɣɣareɣ-tt uffiɣ iman-iw deg-s  

Ams 34 tasnilest d tin i ɣareɣ/ d tin ixtareɣ/ acku d tin ittwaliɣ twelem-iyi 

Ams 35 [...]tebbɛaɣ taɣult n tesnilest imi d tinna i xtareɣ/ aya imi bɣiɣ ad  

snerniɣ tutlayt 

Ams 36 Taɣult i smenyifeɣ aṭas deg tmaziɣt d la  linguistique/ d tin iyi-d-fkan d tin 

iyi- ɛejben ttafeɣ iman-iw deg-s  

Ams 37 [...]taɣult i smenyifeɣ c’est l’anthropologie mais ɣɣaren tassnalest / d tin i 

xtareɣ d tin iyi- d-fkan 

Ams 38 Nekk taɣult i smenyifeɣ d tasnilest[...]/ d tin i xeddmeɣ d tin i  

Yi-d-fkan/ tɛejb-iyi mliḥ 

Ams 39 [...]j’ai choisis la spécialité  de la linguistique/ d tin i yi-d-fkan en plus 

tɛejeb-iyi-d mliḥ 

Ams 40 [...]smenyifeɣ d tasnalest l’anthropologie maca ur d-ayi-ttidefkan ara/ tura 

aqlin ɣareɣ la linguistique ttdemmireɣ kan  

Ams 41 [...]smenyifeɣ tasnilest[...]tɛejb-iyi mliḥ uffiɣ iman-iw deg-s  

3. Asteqsi wis kraḍ 

 Tettwliḍ iselmaden-nwen d wid i yessiḥmilen tamaziɣt, d wid iyesnernayen lebɣi n 

ulmad ? 

 

Uṭṭun n 

usalɣu 

 Tiririt n umsalɣu 

Ams 1 lan wid i yessɣarayen s wul-nsen bɣan ad ssaẓẓen tamaziɣt-a ɣer 

Zdat / llan wid i tt-yesɣarayen akken kan ad tteseɣren// llan wid-aɣ 

yettmutivin ttɛawanen-aɣ akken ad nḥemmell tutlayt-a 

 

Ams 2 D iselmaden-agi i d aɣ-yeǧǧan ad nḥemmel tamaziɣt// d nutni i d l’espoire  

surtout mi ara ad neffeɣ ɣer berra c’est tout le monde id aɣ-d-yettruzun 

afud maca d iselmaden-nneɣ id aɣ-d-yettarran rruḥ 

 

Ams 3 Llan wid yesseḥmilen tamziɣt indirectement/ llan wid xaṭi  

Ams 4 [...]Imi yella yiwen yezmer ad aɣ-d-yeffk tugna n yelhan ɣef tmaziɣt/ yella 

wayeḍ zemreɣ ad iniɣ s ussḥissef i neɣɣar ɣur-sen d wid yettruzun ifadden 

 

Ams 5 ttwelihen-aɣ mi ara ten-ttwali ttenɛettaben iwakken ad aɣ-sseɣren ad d-aɣ 

sfehmen/ mi ara ten-ttwali daɣen ḥemmlen tutlayt-agi d annect-a i aɣ-d-

ildin allen iwakken ad nufrar deg-s am nutni 

 

Ams 6 [...]iselmaden n tmezdayt bḍan d iḥricen ur d-mezggen ara gar-asen 

/annect-a itzerrir fell-anneɣ/ llan wid i yessiḥmilen tutulayt-a /llan wid xaṭi 

 

Ams 7 [...]azggen ameqqran deg-sen xeddmen kan iwakken ad xedmen  

ad ččen aɣrum yes-s// imi yesɛa tacehrit-is/il y a des autres enseignants 

ixeddmen ɣef tmaziɣt imi ḥemmlen-tt de bon cœur/ nekki ar ɣur-i d 

iselmaden am igi iyi d yettaken afud ad kemleɣ wama tilaq iyabunduniɣ 

Ams 8 [...]iselmaden n tmaziɣt/ ttɛawenen-aɣ/ qqaren-aɣ-d belli tamaziɣt d lɛali-tt/ 

d annect-a i d-aɣ-yeǧǧan ad tenḥemmel ugar 

Ams 9 [...]iselmaden n tmaziɣt/ d wid i tt-difundin ɣef tmaziɣt/ ttakend ayen 

yelhan fell- as iwakken d ten-ḥemmel wa d tt-nɣer/ d accet-avi d-aɣ-iɛiwnen 

Ams 10 [...]iselmaden n tmaziɣt d wid yellan simple ttaken-aɣ-d tamezzuɣt/ même 

ttwalin inelmaden-nsen cɣul n yimdukal-nsen/ ttaken-aɣ-d tugna n lɛali 

ɣef tutlayt tayemmat 

 

Ams 11 [...]llan wid i yettmutivin/ttruẓun aqqeru-nsen pour transmettre le message 

 akken ilaq i l’étudiant/ llan wiyaḍ c’est limité ad yexdem kan lxudma-s ad 

yeffeɣ 

 

Ams 12 [...]d nutni id aɣ-yettɛawanen akken ad nkemmel deg tmaziɣt/ d nutni i d-

yettaran l’espoire i rzan wid n berra  

 

Ams 13 [...]nezmer ad d-nini daɣ llan u llan/// llan wid yessnernayen leḥmala n 

tutlayt-a deg ulawen n yinelmden / qqaren-aɣ-d d akken tagi d tutlayt-nwen 

d kunwi ar ad iqeddcen fell-as maci d aberrani/ d kunwu i d arraw-is// mais 

llan wid sɣarayen kan akken ad sseɣren 

 

Ams 14 Llan wid i xeddmen le rôle n dayla-nsen/ ttarran-aɣ-d rruḥ/ maca llan wid 

kan ixeddmen kan akken ad sseɣren 

Ams 15  iselmaden-nneɣ llan wid ttɛawanen-aɣ akken ad nḥemmel tamaziɣt[...] llan 

wid xaṭi 

Ams 16 [...]sɛan une spécifité iselmaden  n tmaziɣt/ d akken d iselmaden 

i yettsympatiziyen d yinelmaden-nsen/ ur salayen ara iman-nsen/ ttaken 

azal i unelmad/ annect-a d ayen yettɛwanen ad nelmad  

 

Ams 17 lan widak yettenɛettaben/xeddmen lxudma-nsen/ snernayen leḥmala n 

tmaziɣt deg ulawen-nneɣ tpusin-aɣ akken ad nɣer/ llan wid xaṭi  

 

Ams 18 iselmaden/ llan widak id aɣ-yettɛawanen aṭas iwakken ad nḥemmel 

tamaziɣt/ llan wiyaḍ ttaǧǧan inelmaden ad ndemmen imi xtaren tamaziɣt 

 

Ams 19 llan lecyux d lɛali-ten/ ma yella unelmad yufa aselmad yessefham-d akken 

iwata ad yebɣu ad yuɣal ɣur-s ad iḥemmel ayen yeɣar/ ma yella aselmad 

yekkat yettɛeddi ɣef temsirin-is/anelmad ad yedécourager deg ulmad n 

tutlayt-a/ d tagi i d lḥala n yinelmaden n tmaziɣt /llan u llan 

Ams 20 Nekk twliɣ iselmaden d l’exemple n dayl-aw // d nutni i yi-ǧǧan ad 

ḥemmleɣ tmaziɣt mliḥ 

Ams 21 Llan yiselmaden i xeddmen le rôle n dayla-nsen ama deg useḥmel n tmaziɣt 

amma deg usegzi n temsirin/ llan wid xaṭi  

 

Ams 22 Isekmaden deg tmezdyt n tmaziɣt bḍan ɣef sin n yeḥricen / llan wid 

iqeddcen s wuawenl- nsen/ ḥemmlen tamaziɣt sseḥmalen-tt i yinelmaden/ 

tuget-nniḍen ur sefraḥen ara/ d wid yettdimutivin ur ten-tewqiɛ ara lmaɛna 

deg tmaziɣt ttwalin kan leur salaires 

 

Ams 23 Llan wid i yesseḥmalen tamaziɣt/ qqaren-aɣ-d tagi d tutlayt-nwen d kunwi i 

ara d-ixedmn fell-as/// llan wid just ad xedmen tamsirt ad ruḥen 

 

Ams 24 Iselmaden-nneɣ ur ssiḥmilen ara tamaziɣt// ur sɛin ara le rôle d’un 

enseignant qui motive ses apprenants  

 

Ams 25 Llan yiselmaden i d-yettakken nnig n wayen zemmren/ssiḥmilen tutlayt i 

yinelmaden 

 

Ams 26 Iselmaden ur ten-ttwaliɣ ara d wid i xeddmen le rôle nsen deg useḥmel n 

tmaziɣt 

 

Ams 27 Llan kra n yiselmaden d wid i d aɣ-yettaǧǧan ad nḥemmel le domaine-agi/ 

xeddmen des recherches deg berra/ ttruḥun-d ttɛawanen-aɣ ḥemmlen 

axeddim-nsen/ llan wiyaḍ kkaten ttɛeddayen/ ccɣul-nsen d le programme 

 ad d-tifak ad iruḥ ur ttewqiɛit ara lmeɛna deg-neɣ mais normalement c’est 

leur rôle de motivé les étudaints/ akka i ttwaliɣ nekki 

 

Ams 28 [...]tuget n yiselmaden n le département n tmaziɣt d wid i d-yesslalayen 

leḥmala iwakken ad d-nɣer tamaziɣt/ maca llan kra deg-sen lhand kan deg 

temsirin ur d lhin ara iwakken ad snernin tutlayt wa ad tt-sḥemmlen  

 

Ams 29 Iselmaden n tsedawit  / nekk ttwaliɣ-ten d wid ittenɛettaben deg uxeddim-

nsen aṭas iwakken ad d-aɣ transsmitin le message[... ]ttmutiviyen-aɣ 

akken iwata s les coneilles-nsen / ḥessbenn-aɣ amzun d lḥbab-nsen 

d’ailleurs d annect-a i d-aɣ-yettɛawanen ad nkemmel ɣer sdat 

 

Ams 30 Iselmaden n tmaziɣt deg tsedawit/ ttwaliɣ-ten d wid ur ten-d-tewqiɛ ara deg 

inelmaden- nsen/ ur aɣ-d-sellen ara i wayen nessutur/ ca veut dire que ur 

xeddmen ara le rôle nsen akken ad ssiḥmilen tamaziɣt deg ulawen n 

yinelmaden// annect-a fait partie de la motivation  

 

Ams 31 Iselmaden n tmaziɣt llan wid / llan wid yelhan[...]kra kan n yiselmaden i d-

aɣ-yettɛawanen . 

 

Ams 32 

 

Iselmaden n tmaziɣt tuget deg-sen ur tt-motivin ara deg ulmad n tmaziɣt[..] 

ur walaɣ ara deg-sen asiḥmel n tmaziɣt 

 

Ams 33 Iselmaden n tmaziɣt d wid ixuṣsen nezzeh/ ur tentwqiɛ ara deg yinelmaden-

nsen ttwalin kan aselmed n tmaziɣt yerza kan timsirin ttun d akken 

anelmad yuḥwaǧ aselmad-is dans des autre choses / le côté psychologique 

pr exemple/ ɣef aya uffiɣ-d dakken txuṣṣ la motivation n yiselmaden  

 

Ams 34 Iselmaden n tmaziɣt deg tsedawit ttɛaanen mliḥ[...]s les conseilles-nsen s 

wayen izemmren ttɛawanen-aɣ deg ulmad-nneɣ  

 

Ams 35 Nekk s timmad-iw ttwaliɣ iselmaden n tmaziɣt d wid ixeddmen axeddim-

nsen akken ilaq[...] amma deg wayen yerzan asegzi n temsirin/ amma deg 

wayen yerzan les conseils 

 

Ams 36 Deg usegzi n temsirin xeddmen cɣul-nsen akken iwata/ ma yella deg wayen 

yeɛnan assnerni n leḥmala n tmaziɣt deg ulawen n yinelmaden ur xeddmen 

ara les efforts[...]acku aselmad mačči kan ad ak-d-yefk kan  le savoir/ mais 

il y a d’autres choses/ surtout le côté psychologique des apprenants/ a 

annect-a ara aɣ-iɛiwnen ad nḥemmel tamaziɣt  

 

Ams 37 Iselmaden d wid iyi-ttɛawanen  akken ad ḥemmleɣ tutlayt- iw/ déjà d nutni i 

yi-ǧǧan ad intégri-ɣ mliḥ deg-s 

Ams 38 Iselmaden bien sur d id i yi-tt-ɛawanen nezzeh acku sebḥeɣ-d deg 

iselmaden yettmotivin 

Ams 39 Iselmaden n tmaziɣt mačči d wid i d-aɣ-yettɛawanen akken ad d-nḥemmel 

tamaziɣt 

 

Ams 40 Ur tent-twaliɣ ara d wid i d aɣ-itɛawanen akken ad nḥemmel tamaziɣt 

Ams 41 Llan iselmaden yelhan tɛawanen-aɣ // llan wid xaṭi  

4. Asteqsi wis ukuẓ  

 D acu i tamuɣli n wattal-inek ɣef ulmad n tmaziɣt deg tsedawit? D ayen  izererren fell-

ak? 

 

Uṭṭun n 

yimsulɣa 

 Tiririt n yimsulɣa 

Ams 1 [...]lɛibad akk-it ur ttḥemmelen ara/ qqaren-ak ad tt-neǧǧ kan d cfawat / 

ulac d acu ara nexdem-yes-s [...]annect-a yakk / yettɛawan-iyi iwakken ad 

qedmeɣ ɣer zdat mačči ɣer deffir/ bac ad nbeyyen i la société-ayi i tmetti-

ayi nneɣ dakken tamaziɣt mačči d awal kan / tamaziɣt d tutlayt am tutlayin-

nniḍen ilaq ad ttaẓ ɣer zdat  

 

Ams 2 [...]timetti tettɛawan/ nekni ɣur-nneɣ mi ara ad tiniḍ qqareɣ tamaziɣt c’est 

une fiérté imi timetti-inu treffed anelmad n tmaziɣt ɣer igenni[...] ɣer ɣur-i 

ur tezmir ara ad tilli un obstacle ama deg tseddawit ama deg tmmura 

tiberraniyin toujours ad d- inniɣ nekk d amaziɣ lemdeɣ tamaziɣt 

 

Ams 3 [...]imwlan-iw ttɛawanen-iyi akken ad lemdeɣ  /ama seg tedrimt ama s 

yidlisen n tmaziɣt ama swayen-nniḍen[...] ma yella deg tesdawit/ c’est tous 

le monde i aɣ-iḥqren// maca nekk werǧin ad semḥesseɣ i wigi/ tamaziɣt d 

tutlayt-iw et je suis fiére d’être amazighe 

 

Ams 4  deg tmetti ɛla ḥsab n yimdukal-iw d lɣaci en général/ ttaḍṣan  fell-aneɣ mi 

ara as-tiniḍ qqareɣ tamaziɣt/ nekki avec fiérté i ɣareɣ tamaziɣt 

 

Ams 5 Attal-iw/ d ayen ur nessefraḥ ara ɣef tmuɣli-nsen ɣef tutlayt n tmaziɣt/ 

mačči d timetti i d yettaken afud iwakken ad nelmed tamaziɣt imi ttwalin-tt 

meḥquret/ ur tettedu ara ɣer sdat/ imi d aɣen adabu ur s-yefka ara azal-is 

ulabud daɣen imdanen ad tt-ḥeqren c’est automatique/ ma yella deg unnar 

asdawan daɣ kif kif ḥeqqren tamaziɣt / nekk ur yitewqiɛ ara  ula d yiwen 

 

Ams 6 anida id d- kkreɣ ur nezmir ara ad nɣer tamaziɣt imi nekki d ɛrab/ ttwalin 

tamaziɣt s yir tiṭ/ ma yella deg tesdawit c’est tout le monde i yi-ttɛawanen 

akken ad ɣreɣ tamaziɣt/ d annect-a iyi-ǧǧan ad reussiɣ deg-s  

Ams 7 d ayi yuɛer lḥal/ win imu ara as-iniɣ tamaziɣt i ɣareɣ ad ak-yini tebɣiḍ 

kan/c’est tous le monde itt-iḥeqren/ ur teɛlimeḍ anda it-tteddu m yella 

officiel neɣ xaṭi/ qqaren am win yetabaɛen abrid ur yaɛlim ara anida 

yessufuɣ/ d acu nekki j’assume et je me suis convaincu s tmaziɣt-agi 

ummneɣ yes-s ḥemmleɣ ad teɣreɣ//  personne ur yi-zmir akken ad yi-beddel 

tamuɣli-iw  

 

Ams 8  tawacult-iw llan contre deg tazwara maɛna nekki bɣiɣ-tt/ ma yella d 

timdukal-iw llant tid iyi-d-yeqqaren belli tamaziɣt ur tenfiɛ i kra/ llan daɣen 

wiyaḍ qqarend d lɛali-tt/ maɛna nekki ur yitewqiɛ ara deg-sen 

 

Ams 9 ma famille ur bɣin ara ad ɣreɣ tamaziɣt/ même nekki deg le débu/ mais 

tura imi ttesneɣ bien uɣaleɣ ttdifundiyeɣ fell-as/dagi deg Bgayet ca va llan 

wid iyi-ttuncurajiyen/ par contre mi ara uɣaleɣ ɣer ṣṭif qqaren-iyi-d akk 

temdukal-iw d acu ara txedmed s tmaziɣt/// annect-nni d ayen i yi-

anfluensin fell-i deg tazwara// mais tura ur yi-d-tewqiɛ deg yiwen 

 

Ams 10 /llan wid i d-aɣ ttyuncurajin / llan wiyaḍ ttruzen-aɣ qqaren-aɣ c’est pour 

rien i teɣareḍ tamaziɣt/ mais nekki annect-a ur yitewqiɛ ara deg-sen imi 

ḥemmleɣ-tt 

 

Ams 11 qqaren-iyi-d d lɛali-tt tmaziɣt acuɣer imi akka ad ttecbu les langues nniḍen 

Ams 12 timetti ur as-tefki ara azal/ ur telli ara d tin yettwaqeymen/ ula deg twacult-

nneɣ/ imi nesmenyif tutlayin tiberraniyin fell-as / ɣer ɣur-i d ayen yett-

touchine/ bɣiɣ ad abondoniɣ 

 

Ams 13 Imawlan-iw d wid i yi-encouragin ad tt-ɣreɣ […] am baba par exemple 

iḥemmel mliḥ tutlayt-agi[…] ma yella d l’entourage bien // di Tizi Ouzzou 

par rapport ɣer Bgayet/ di Tizi i as-ttaken azal ugar/ ma ad tenniḍ-d ɣareɣ 

tamaziɣt / normale am akken tenniḍ-d ɣareɣ Français neɣ Anglais/// din-a 

qqareɣ-tt-id avec fierté / mais mi ara ad d-asseɣ ɣer Bgayet / mi ara ad d- 

iniɣ ɣareɣ tamaziɣt/// llan wid ur ẓrin ara akk tella di tesdawit 

malheureusement […]  ma yella d les amis-iynu stehzayen fell-aneɣ/ 

qqaren-aɣ-d ur zriɣ i wimi i teɣarem tamaziɣt […] des fois sḥussayeɣ belli 

bɣiɣ kan ad kemmleɣ/ ils infliancent fell-i tsetḥiɣ ad d-iniɣ ɣareɣ tmaziɣt 

Ams 14 [...]aṭas i d-yettwalin war lfayda/// ur tesɛi kra n ubrid yessawaḍen/ 

qqaren-iyi-d akka diritt/ amma d imdukkal n tesdawit neɣ berra i tesdawit/// 

ma yella d imawlan-iw ḥemmlen-tt/ ttɛawanen-iyi akken ad ttḥeleɣ [...] 

imdukal-iw/// ih ttzerriren ɣef tgensas-iw/ toujours tsetḥiɣ ad d-iniɣ ɣareɣ 

tamaziɣt   

Ams 15 La famille-inu d tin i yellan contre imi ɣareɣ tamaziɣt/ même l’entourage 

acku kecmen-ten tektiwin d akken imaziɣen d les terroristes/// ma yella ayen 

yeɛnan timdukal d yimdukal-iw d wid i d-aɣ-yettruzer lebɣi d tmegliyt […]d 

ayen izerren fell-i 

Ams 16 Deg tazwara tuget deg twacult-iw ur ssɛiɣ ara ugur/ mais ayen iɛnan 

imdukal-iw kul wa amek i tt-yettwali/ mi ara as-tiniḍ tamaziɣt/ qqarend d 

akken ur tenfiɛ i kra/iwacu-tt/ mais nekki qqareɣ tamaziɣt par militantisme/ 

ur ḍmiɛeɣ kra deg-s/ nekki ur ṭallayeɣ ara ɣer widak yettḥeqqiren 

tamaziɣt// lukan akken tilaq i ṭaxreɣ seg useggas amezwaru 

 

Ams 17 am nekki deg tɣiwant anida i zedɣeɣ/ ttɛawanen-iyi iwakken ad ḥemmleɣ 

 tamaziɣt/ imi aṭas n yergazen d ineɣmasen n tmaziɣt/ nnuɣen fell-

as/[..]même ayen yeɛnan tawacult-iw kif kif/et le contacte avec les amis 

daɣen d ayen yessefraḥen/ nefka-yas leqder i tutlayt-nneɣ[..]nekki ur sɛiɣ 

ara le complexe imi qqareɣ tamaziɣt/ nekki je suis fiére d’être amazighe 

 

Ams 18 Ayen yeɛnan tawacult-iw ttɛawanen-iyi/ ma yella d wiyaḍ ttruẓen-iyi/ 

qqaren-d i wacu-tt tmaziɣt/ mais nekki ur yi-d-tewqqiɛ ara deg-

sen/ttpussin-iyi iwakken ad xedmeɣ ugar deg-s 

 

Ams 19 attal-iw/ tawacult-iw d wid yellan contre au début/qqaren-iyi-d iwacu-tt 

mais tura qqaren-d d akken d lɛali-tt/ma d wiyaḍ qqarend telha/  tamaziɣt 

ad tafeḍ deg-s axuddim[…]  inflyunsin fell-i tsetḥiɣ ad d-iniɣ ɣɣreɣ 

tamaziɣt 

 

Ams 20 deg tmetti aḥric ameqqran sɛan yir ttexmam ɣef tmaziɣt /imi ttwalin almad 

n tmaziɣt d win i yeǧǧa lawan-is / mi ara ad as-tiniḍ nekk d anelmad n 

tmaziɣt ad ak-yeɣɣunzi[...]annect-a nekki ur izerrer ara/ d lqanaɛa-w/ nekki 

d wagi i d abrid-iw ur tettbeddileɣ ara 

Ams 21 L’envirenement anida i ttɛiceɣ/ ttwalin tamaziɣt ur tenfiɛ ara/mais nekki ur 

yitewqiɛ ara deg-sen/ nekki ẓriɣ anida i tedduɣ d yiswi-iw/ aqlin ɣer sdat 

kan 

 

Ams 22 attal-iw d win ur iɛawnen ara/ acku ttwalin tutlayt n tmaziɣt d tin meḥquren 

d tin ur nesɛi l’avenir ɣer sdat/qqaren-d iwacu-tt? Gar-asen baba/ annect-a 

influence vraiment sur moi/ uɣaleɣ ula d nekk tikwal ttɣunzuɣ-tt 

 

Ams 23 L’entourage anida itt-idireɣ d win déjà iyi-ǧǧan ur xtareɣ ara tamaziɣt gar 

les choix iyi-d-fkan asmi i d-wwiɣ le bac/ ttwalin  tamaziɣt d ayen i yeǧǧa 

zman annect-a yettinflunsi fell-i mliḥ/ttḥussuɣ d akken pour rien iɣɣareɣ/ 

ur sɛiɣ ara lqima deg la société/ ma yella deg tesdawit imdukal-iw en 

général qqaren-iyi-d diritt 

 

Ams 24 Nekki kkreɣ-d s tmaziɣt/ mon entourage d win iyi-ttɛawanen s waṭas 

iwakken ad xedmeɣ ugar deg le domaine-agi /leḥbab-iw/ tawacult-iw/ 

iselmaden n tmaziɣt i yi-seɣɣren yakan deg tesnawit/ d wid iyi-d-yettaken 

afud/ annect-a iɛawen-iyi aṭas/ ca ma vraiment aider durant mon cursusse  

Ams 25 […] timetti-iw tettwalin tamaziɣt d tin ur sɛin azal deg lawan-a et surtout 

avec la mondialisation/ qqaren-d d akken ilaq anelmed tutlayin 

tiberraniyin// bɣiɣ iwi yufan lukan ɣriɣ tarumit c’est mieux akken  

 

Ams 26 Ad d-iniɣ la societé ur tefki ara azal i tmaziɣt/ ur tt-nettqeyyim ara akk/ d 

tin yettaḥeqqren axaṭer ula d nekkni s yinelmaden nettwali-tt ur teswi ara 

 

Ams 27 ttwliɣ llan kra ttɛawanen-iyi ttuncouragin-iyi deg le choix i xedmeɣ/  wid 

iẓran lqima n tmaziɣt imi nnuɣen fell-as ẓran d acu i d la question 

identitaire/  llan wid-nniḍen xaṭi/ qqaren-d i wacu-tt tmaziɣt/ d acu kan au 

contre partie qqaren-d l’avantage-ines tesɛa axeddim / nekki ur sɛiɣ ara 

kra n ussḥissef imi qqareɣ tamaziɣt  par rapport aux d’autres spécialités 

au contraire je suis fiére qqareɣ tamaziɣt 

 

Ams 28 Attal-iw d win i ḥemmlen tutlayt-nsen/ imi ttwalin-tt d nettat i tumast d 

idles-nsen/ maca tuget deg-sen ur ḥemmlen ara tamaziɣt/ ttwalin-tt kan d 



Tjenṭaḍ 
 

 
75 

tutlayt ad teqqim kan akken tella/ ur ttwalin ara ahat ilaq ad ttecbu 

tutlayin-nniḍen neɣ ad ttiff[...]timetti d tin izerren fell-i tikwal/ mais 

tagarit-a ur yitewqiɛ ara deg-sen ttwaliɣ kan iswi-iw deg le domaine-agi/ 

uffiɣ-d d akken tamaziɣt d nekkni i tuḥwaǧǧ et en plus c’est un terrain 

viérge yelha uxeddim deg-s 

 

Ams 29 Attal-iw ur yefki ara azal i tutlayt n tmaziɣt/ yal yiwen mi ara ad-as-iniɣ 

qqareɣ tamaziɣt/ ad d- yini i wacu-tt? D acu ara txeḍmeḍ s tmaziɣt-agi??/ 

ma yella d tawacult-iw ttɛawnen-iyi s wayen i yellan/ama s umeṣṣruf ama 

moralement ad ten-cekreɣ aṭas[...]nekk ayen i d-qqaren wiyaḍ ur sen-

smuzguteɣ ara imi zriɣ anida illeḥuɣ 

 

Ams 30 L’entourage anida i zedɣeɣ ḥemmlen tamaziɣt/ d’ailleur s wannect-nni i 

ṭṭfeɣ le courage ttkemmileɣ/ d acu llan wiyaḍ qqaren-iyi-d i wacu-tt?[...] 

ɣas akken nutni nekkren laṣel-nsen nekk xaṭi 

 

Ams 31 Attal-iw d win i yellan mgal-iw iimi xtareɣ tamaziɣt qqaren-iyi-d ulac 

l’avenir deg-s/ ur tessufuɣ sani[...]mais par contre nekki tura bɣiɣ-tt axater 

uffiɣ iman-iw deg-s 

 

Ams 32 

 

Tuget n wid i aɣ-d-yezzin ur fkin ara azal meqqren i tmaziɣt/ meɛna llan 

akka cwiṭ ttarran-d rruḥ[…] deg tazwara-nni yesefcal-iyi mi ara ad d-

qqaren cwiyatt / maca uɣaleɣ nnumeɣ/ tura ɣareɣ tamaziɣt s leḥmala 

 

Ams 33 Deg tmetti ur sefkin ara aṭas n wazal/ win mi ara yiniɣ qqareɣ tamaziɣt ad 

ixleɛ/ sewhamen- iyi lɣaci s tmuɣliwin-nsen/ d acu nekk ur yitewqiɛ ara 

deg-sen  

 

Ams 34 Deg tmetti ttwalin aselmed n tutlayt n tmaziɣt s yir tiṭṭ/ acku ttwalin-tt ur 

tessufuɣ sani/ ɣef waya nehhun-aɣ-d ad nexdem ayen -nniḍen // nekk ur yi-

dewqiɛ deg yiwwen 

 

Ams 35 Aṭas i d-yeqqaren  tamaziɣt ur tesɛi ara l’avenir/ ulac axeddim amzun ur 

teɣriḍ/ acukan nekk imi ɣriɣ-tt ssnaɣ dacu-t ur zmireɣ ad ḥessaɣ i yiwen/ mi 

ara d- yettmeslay ɣef tmaziɣt /ur s ttakeɣ ara tagnit akken ad d-iwwet fell-

as ttwaliɣ  tamaziɣt dayen kan i d leqraya// ɣef waya ssarameɣ ad tuɣal 

officiel /ad tili deg temnaḍin yakk akken ad teqqaren ad ẓren d acu i d 

tamaziɣt 

 

Ams 36 L’ntourage anida i d-kkreɣ contre tamaziɣt/ d wid yettruzun même 

imdukkal-iw d wid itt-kritikiyen d ttaḍṣṣan fell-anneɣ [...] tt-influénsin fell-

i 

  

Ams 37 Attall-inu d win i yi-ttɛwanen akken ad d-ɣreɣ tamaziɣt/ ma yella d 

imdukkal-iw ur yettɛawanen ara ttkritikin-iyi/ meɛna jamais infliennsi fell-i 

 

Ams 38 Tawacult-iw ferḥen mliḥ imi i tt-ɣareɣ // maca deg tesdawit d wid i yi-tt-

rran ɣer deffir/ acku ttwalin-tt ur tettemhaz ara/d nutni i yi-rzan 

 

Ams 39 mes parents sont pas contre en plus ttɛawanen-iyi ama s wawal ama s 

wayen-nniḍen/ ma yella deg berra yeɛni deg la fac ttwalin tamaziɣt sans 

avenir et sans valeur d wid i d-aɣ-yettruzun 

 

Ams 40 Deg wayen yerzan attal-iw/ tawacult-iw nezmer ad d-nini ur sɛin ara aṭas n 

tektiwin ɣef tmaziɣt/ tɛawanen-iyi/ ma d ayen yerzan imdukkal-iw ttwalin 

aselmed n tmaziɣt d win ur nesɛi ara azal/ annect-a ur yi-ǧǧi ara ad ḥebseɣ 

almad n tmaziɣt   

 

Ams 41 Attal-iw en général ttwalin  tamaziɣt d tin ur nessufuɣ ara/ ttwalin-tt ad d- 

yaweḍ wass ad tettwakkes akk/ ma yella d imdukkal-iw ttɛawanen-iyi aṭas/ 

bɣan ad kemmleɣ deg umecwar-agi i bdiɣ-akka 

Tijenṭeḍt III : azenziɣ n behaviorisme 

 

                               

 

Condition                                         la boite  noire                                 comportement  

(stimulus)                                                                                                 observable 

      

                            Figure 1 : shémin de behaviorisme qui facilite l’apprentissage  

 

 

                                                                                                           


